
TXANDA ASKEA  
 

90 galdera: 1 - 90, biak barne.  
Erreserbako 10 galdera: 91 - 100, biak barne.  

AZTERKETA 

1. ZEIN DA ERANTZUN ZUZENA EUSKAL AUTONOMIA-ERKIDEGOAREKIKO 
EKONOMIA-ITUNA ONARTZEN DUEN 12/2002 LEGEAREN ARABERA?  

a. Lurralde historikoetako tributu-sistema osatzen duten tributuak ordainaraztea, 
kudeatzea, likidatzea, ikuskatzea, berrikustea eta biltzea foru-aldundiei dagokie, 
nori bereak.  

b. Tributu-araudia sortzeko orduan, lurralde historikoek zergei buruzko foru-arau 
orokorraren arabera egokitu behar dituzte terminologia eta kontzeptuak, 
ekonomia-itunean ezarritako berezitasunak kontuan hartu behar badira ere.  

c. Lurralde historikoek ezarriko duten tributu-sistemak printzipio hauek bete 
beharko ditu: lurralde historikoetako erakundeen arteko koordinazioa, 
harmonizazio fiskala eta elkarlana behar dira, Eusko Jaurlaritzak helburu horiek 
betetzeko emandako arauak betez.  

d. Lurralde historiko bakoitzeko zergei buruzko foru-arau orokorrean tributu-arauak 
interpretatzeko ezarritakoaren bidetik interpretatu behar dira ekonomia-itun 
honetako arauak.  

 

2. ZEIN DA ERANTZUN ZUZENA EUSKAL AUTONOMIA ERKIDEGOAREKIKO 
EKONOMIA ITUNA ONARTZEN DUEN 12/2002 LEGEAREN ARABERA?  

a. Ekonomia Itunaren Batzorde Mistoak eginkizun hau izango du, besteak beste: 
bosturteko bakoitzean kupoa zehazteko metodologia erabakitzea.  

b. Araugintza Koordinatu eta Ebaluatzeko Batzordea era honetan egongo da 
osatuta: batetik, foru-aldundietako ordezkari bana eta Eusko Jaurlaritzako hiru 
ordezkari; bestetik, Estatuko Administrazioaren aldetik, aurreko guztiak beste 
ordezkari egongo dira.  

c. Araugintza Koordinatu eta Ebaluatzeko Batzordeak eginkizun hauek izango ditu, 
besteak beste: Arbitraje Batzordeko kideen izendapena eta araubidea erabakitzea, 
eta bai Batzordearen jardunbideari, biltzeko deialdiei, bilerei eta erabakiak 
hartzeko araubideari dagokiena ere.  

d. Arbitraje Batzordearen eginkizunetako bat izango da egoki deritzon azterlanak 
egitea araubide autonomikoa eta Estatuko marko fiskala egokiro uztartzeko, 
egituraren eta eginkizunen aldetik. 

3. EUSKAL AUTONOMIA-ERKIDEGOAREKIKO EKONOMIA-ITUNA ONARTZEN 
DUEN 12/2002 LEGEAREN ARABERA, ZEIN DA ERANTZUN OKERRA JOKO-
JARDUEREN GAINEKO ZERGARI DAGOKIONEZ?  

a. Estatuko Administrazioari dagokio egoitza fiskala Euskadiko lurraldean duten 
subjektu pasiboen ikuskapena, baldin eta aurreko urtean jokatutako kopuruen 
zenbateko erantsia 7 milioi eurotik gorakoa bada eta lurralde erkidean egindako 
horien proportzioa gutxienez % 75ekoa edo gehiagokoa bada. 

b. Zerga honen bidez kargatutako jarduera gauzatzen duten operadoreek, 
antolatzaileek edo hura garatzen duten bestelakoek egoitza fiskala Euskadin 
dutenean, lurralde historikoetako erakunde eskudunek ezarritako karga-tasak 
handitu ahalko dituzte, gehienez ere % 20, oinarri gisa Estatuak ezarritako tasak 
hartuta. Zergaren tasen gehikuntza hori bakar-bakarrik aplikatuko da Euskadiko 
lurraldean egoitza fiskala dutenek jokoan izandako partaidetzari dagokion zerga-
oinarriaren zati proportzionalaren gainean.  

c. Lurraldea dela-eta eskuduna den aldundiaren organoei dagokie egoitza fiskala 
lurralde erkidean duten subjektu pasiboen ikuskapena, baldin eta aurreko urtean 
jokatutako kopuruen zenbateko erantsia 7 milioi eurotik gorakoa bada eta 
Euskadiko lurraldean egindako horien proportzioa gutxienez % 75ekoa edo 
gehiagokoa bada.   

d. Nolanahi ere, zergaren subjektu pasiboek zerga honen bidez kargatutako jarduerei 
dagokien informazio guztia jasoko dute ukitutako administrazio bakoitzaren 
aurrean aurkeztu beharreko ereduetan.  

 

4. EUSKAL AUTONOMIA-ERKIDEGOAREKIKO EKONOMIA-ITUNA ONARTZEN 
DUEN 12/2002 LEGEAREN ARABERA, ONDARE-ESKUALDAKETEN ETA EGINTZA 
JURIDIKO DOKUMENTATUEN GAINEKO ZERGA ORDAINARAZTEA TOKIAN 
TOKIKO FORU-ALDUNDIARI DAGOKIO KASU JAKIN BATZUETAN. HAUETATIK 
ZEIN DA ERANTZUN OKERRA?  

a. Sozietate-eragiketetan, erakundeak egoitza soziala Euskadin duenean, baldin eta 
benetako zuzendaritza-egoitza Europar Batasuneko kide diren estatuetako 
bateko beste tributu-administrazio bateko lurralde-eremuan ez badago; edo, hala 
egonik ere, estatu horrek ez baldin badu sozietate-eragiketa antzeko beste 
zergaren batekin kargatzen.  

b. Ondasun higiezinak kostu bidez eskualdatzen direnean eta haien 
errentamenduetan, eta ondasun horien eskubide errealak –baita bermekoak ere– 
kostu bidez eratzean edo lagatzean, ondasunok Euskadiko lurraldean kokatuta 
badaude.  

c. Sozietate-eragiketetan, erakundeak eragiketa batzuk Euskadin ere egiten 
dituenean, baldin eta benetako zuzendaritza-egoitza eta egoitza soziala Europar 
Batasuneko kide diren estatuetako bateko beste tributu-administrazio bateko 
lurralde-eremuan ez badago; edo, hala egonik ere, estatu horrek ez baldin badu 
sozietate-eragiketa antzeko beste zergaren batekin kargatzen.  

d. Notarioen eskritura, akta eta testigantzetan, baldin Euskadiko lurraldean 
inskribatu badaitezke.  

5. ZEIN DA ERANTZUN ZUZENA ZERGEI BURUZKO 2/2005 FORU ARAUAREN 
ARABERA?  

a. Zerga-betebehar nagusia zerga-zorra ordaindu beharra da.  

b. Zerga-betebehar nagusiaren kontura ordainketak egin beharra hauxe da: zatikako 
ordainketak egin behar dituenak Zerga Administrazioari kopuru jakin bat 
ordaintzea. Zerga-betebehar hau ez da autonomoa zerga-betebehar 
nagusiarekiko.  

c. Zerga-betebehar osagarriak dira berandutza-interesak ordaindu beharra, epez 
kanpo aurkeztutako aitorpenen gaineko errekargua ordaindu beharra eta 
ordainarazpen-aldiko errekargua ordaindu beharra, baita foru-arau bidez ezartzen 
diren gainerako guztiak ere. 

d. Zerga-zehapenak betebehar osagarriak dira.  

 

6. ZEIN DA ERANTZUN OKERRA ZERGEI BURUZKO 2/2005 FORU ARAUAREN 
ARABERA?  

a. Ustiapen edo jarduera ekonomikoen titulartasunean edo jardunean zeinahi 
kontzepturen zioz oinordeko diren pertsona edo erakundeak aurreko titularraren 
jardunean sortzen diren zerga-betebeharren eta zehapenen erantzule solidarioak 
izango dira.  

b. Zerga-zor osoaren eta, hala denean, zehapenen erantzule solidarioak izango dira 
zergen arloko arauren bat hausten duten edo horretan modu aktiboan laguntzen 
duten pertsonak edo erakundeak.   

c. Erantzule solidarioak izango dira konkurtso-administrazioaren kideak eta 
erakunde eta sozietateen likidatzaileak, oro har, baldin eta egoera horiek gertatu 
aurretik sortutako zerga-betebeharrak, zergapekoei egotzi ahal zaizkienak, erabat 
betetzeko beharrezko kudeaketak egiten ez badituzte.  

d. Pertsona juridikoen benetako kontrola (osoa edo partziala, zuzenekoa edo 
zeharkakoa) duten pertsona edo erakundeak, edo pertsona juridiko horien 
zuzendaritza borondate berdina duten pertsona edo erakundeak, edo zergadunen 
benetako kontrolaren (osoaren edo partzialaren) pean dauden pertsona edo 
erakundeak, edo zergadun horien zuzendaritza borondate berdina duten pertsona 
edo erakundeak. Erantzukizun solidarioa batzuen zein besteen zerga-zor eta 
zigorrengatik izango da. 

7. ZERGEI BURUZKO 2/2005 FORU ARAUAREN ARABERA, ZERGA 
ADMINISTRAZIOAK NOIZ HAS DEZAKE BEHIN-BEHINEKO LIKIDAZIO BAT 
BERRIKUSTEKO PROZEDURA? 

a. Zerga Administrazioak ikusten duenean behin-behineko likidazio baten bidez 
berrikusi den autolikidazioan edo aitorpenean aitortutako datuak ez datozela bat 
zergapeko berak aurkeztutako beste aitorpen batzuetan adierazitakoekin eta 
inguruabar hori ez denean kontuan hartu aurreko behin-behineko likidazioan.  

b. Behin-behineko likidazioak amaiera ematen dionean aldez aurretik egindako 
egiaztapen mugatuaren prozedura bati, egiaztatutako objektuari dagokionez. 

c. Zerga Administrazioak zerga-zorra dagokion likidazioaren bidez zehazteko duen 
ahala preskribatu denean.  

d. Zerga Administrazioak ezin du ofizioz hasi behin-behineko autolikidazioak eta 
likidazioak berrikusteko prozedurarik.  

 

8. ZERGEI BURUZKO 2/2005 FORU ARAUAREN ARABERA, ZEIN DA ERANTZUN 
ZUZENA ZERGA-BETEBEHARRAK NABARMEN BETETZEN EZ DIREN EGOEREN 
PUBLIZITATEARI DAGOKIONEZ?  

a. Zergen Administrazioak Foru Ogasunarekin zorra dutenen zerrendak aldian behin 
argitaratzea erabakiko du, zerga-zorren edo zerga-zehapenen erantzule 
subsidiario deklaratuak izan direlako zordun direnak barne, ordaintzeko dauden 
zerga-zorren eta zerga-zehapenen zenbateko osoa 600.000 eurotik gorakoa bada.  

b. Ogasun eta Finantza Saileko foru-diputatuaren foru-agindu bidez ezarriko dira 
argitalpen-data (urte bakoitzeko lehen seihilekoan argitaratu beharko da) eta 
bidezko fitxategiak eta erregistroak. 

c. Edozelan ere, bitarteko elektronikoen bidez argitaratuko da, eta beharrezkoak 
diren neurriak hartu beharko dira edukia ez indexatzeko Interneteko bilatzaileen 
bidez, eta zerrendak ez dira eskuragarri egongo argitaratzen direnetik hilabete 
igaro ondoren. 

d. Bizkaiko Foru Aldundiaren eskumenen eremuaren barruan, Ogasun eta Finantzen 
foru-diputatuak izango du argitaratzeko erabakiak emateko eskumena. 

 

9. ZERGEI BURUZKO 2/2005 FORU ARAUAREN ARABERA, HAUETAKO ZEIN EZ DA 
ZERGAK KUDEATZEKO PROZEDURETAKO BAT?  

a. Behin-behineko autolikidazioak eta likidazioak berrikusteko prozedura.  

b. Egiaztapen laburtuko prozedura. 

c. Balioak egiaztatzeko prozedura.  

d. Egiaztapen mugatuaren prozedura. 

10. ZEIN DA ERANTZUN ZUZENA ZERGEI BURUZKO 2/2005 FORU ARAUAREN 
ARABERA?   

a. Egiaztapen mugatuaren prozedurako jarduketak ofizioz edo zergapekoak eskatuta 
hasiko dira, organo eskudunaren erabaki bidez.  

b. Egiaztapen- eta ikerketa-prozedura ofizioz edo zergapekoak eskatuta hasiko da, 
zergei buruzko foru-arau honetan ezarritakoaren arabera.  

c. Ofizioz hasiko da egiaztapen laburtuko prozedura, aurretik zerga-administrazioko 
organo eskudunak eskatuta, zerga-ikuskatzailetzaren erabaki baten bidez 
(zergapekoari jakinaraziko zaio erabaki hori).  

d. Egiaztapen mugatuaren prozedura ofizioz hasiko da, zerga-ikuskatzailetzaren 
erabaki baten bidez (zergapekoari jakinaraziko zaio erabaki hori). 

 

11. ZERGEI BURUZKO 2/2005 FORU ARAUAREN ARABERA, ENBARGO-
EGINBIDEAREN AURKA EGITEKO ARRAZOI HAUETATIK ZEIN DA OKERRA?  

a. Zorra oso-osorik azkentzea. 

b. Likidazioa ez jakinaraztea. 

c. Foru-arau honetan enbargoari buruz ezarritako arauak ez betetzea. 

d. Zerga-bilketaren prozedura etetea. 

 

12. ZERGEI BURUZKO 2/2005 FORU ARAUAK ZERGA-ZEHAPENIK EZ PILATZEAREN 
PRINTZIPIOA EZARTZEN DU. ZEIN DA ERANTZUN ZUZENA PRINTZIPIO HORRI 
DAGOKIONEZ?  

a. Ezin izango dira zehapen-prozedura bat baino gehiago aldi berean hasi arau-hausle 
bat beraren aurka.  

b. Hainbat arau-hauste eragiten dituzten ekintzak edo ez-egiteak eginez gero, horiei 
guztiei dagozkien zehapenak ezarri ahal izango dira.  

c. Arau-hauste bat mailakatzeko irizpidetzat hartu behar den egite edo ez-egite bera 
arau-hauste independente gisa zehatu ahalko da.  

d. Zergen arloko arau-hausteak egitearen ondoriozko zehapenak bateraezinak dira 
bidezkoak diren errekarguak eta berandutze-interesak eskatzearekin.  

13. ZERGEI BURUZKO 2/2005 FORU ARAUAREN ARABERA, ZERGEN ARLOKO 
ZEHAPEN-PROZEDURAREN AMAIERARI DAGOKIONEZ, ZEIN DA ERANTZUN 
OKERRA?  

a. Zergen arloko zehapen-prozedura ebazpen bidez edo iraungitzearen ondorioz 
amaituko da.  

b. Zergen arloko zehapen-prozedura sei hilabeteko gehieneko epean amaitu behar 
da, prozeduraren hasierari buruzko komunikazioa jakinarazten denetik zenbatzen 
hasita. 

c. Zergen arloko zehapen-prozeduraren berariazko ebazpenak honako hauek 
edukiko ditu: egitateen finkatzea, egindako frogen gaineko balioespena, 
gauzatutako arau-haustearen zehaztapena, pertsona edo erakunde arau-
hauslearen identifikazioa eta ezarritako zehapenaren zenbatekoaren zehaztapena, 
dagozkion mailakatze-irizpideak eta, foru arau honetan aurreikusitakoarekin bat 
etorriz, egin beharreko txikipena ere ezarriz. 

d. Prozedura iraungi dela adierazteko adierazpena ofizioz edo interesdunak eskatuta 
eman ahal izango da eta jarduketak artxibatzeko aginduko da. Iraungipen horrek 
ez du eragotziko beste zehapen-prozedura bat hastea. 

 

14. ZERGEI BURUZKO 2/2005 FORU ARAUAREN ARABERA, ZEIN DA ERANTZUN 
OKERRA KALTEGARRITASUNEZKO DEKLARAZIOARI DAGOKIONEZ?  

a. Zerga Administrazioak bere egintza eta ebazpenak interes publikoarentzat 
kaltegarriak direla adierazi ahal izango du, nahiz eta interesdunentzat onuragarriak 
izan, baldin eta antolamendu juridikoaren edozein motatako arau-haustea 
badakarte. Horrela, gero administrazioarekiko auzien bidean inpugnatzeko aukera 
izango du.  

b. Kaltegarritasunezko deklarazioa ezin izango da egin administrazio-egintza 
jakinarazi zenetik lau urte igaro badira, eta gainera, prozeduran interesdun gisa 
agertzen diren guztiei aurretiaz entzutea eskatuko du. 

c. Prozedura hasi zenetik hiru hilabeteko epea igaro bada eta oraindik ez bada 
kaltegarritasunaren deklarazioa eman, berau iraungi egingo da. 

d. Foru Aldundiari dagokio prozedura honen ebazpena ematea, baldin eta egintzaren 
xedea bere eskumenen barruan sartzen bada. 

15. ZERGEI BURUZKO 2/2005 FORU ARAUAREN ARABERA, PROZEDURA 
EKONOMIKO-ADMINISTRATIBO OROKORRAREN HASIERARI DAGOKIONEZ, 
ZEIN DA ERANTZUN ZUZENA?  

a. Erreklamazio ekonomiko-administratiboa hilabeteko epean aurkeztu behar da, 
inpugnatu den egintzaren jakinarazpena egiten den egunetik hasita, edo 
atxikipena zein konturako sarrera egin dela edo egin gabe utzi dela, 
erreklamazioaren zio den jasanarazpena edo ordezko eta zergadunaren arteko 
harremanetik eratorritako ordezkapena agertzen diren egunetik aurrera 
zenbatzen hasita.  

b. Enpresaburuek eta profesionalek fakturak egin eta emateko duten betebeharrari 
buruzko erreklamazioen kasuan, erreklamazio ekonomiko-administratiboa 
aurkezteko hilabeteko epea betebehar hori modu formalean errekeritzen denetik 
hasiko da zenbatzen. 

c. Aldian aldiko mugaeguna duten eta taldeka jakinarazi behar diren zorrak direnean, 
erreklamazioa hilabeteko epean jarriko da, ordainketa egiteko borondatezko aldia 
hasten denetik zenbatuta. 

d. Erantzun bat ere ez da zuzena. 

 

16. PERTSONA FISIKOEN ERRENTAREN GAINEKO ZERGARI BURUZKO 13/2013 
FORU ARAUAREN ARABERA, ERRENTA HAUETATIK ZEIN EZ DA LAN 
PERTSONALAREN ETEKINA?  

a. Administrazio-kontseiluetako kideek jasotako ordainketak.  

b. Langile autonomoek jasotzen dituzten langabezia-prestazioak.  

c. Ekonomia-jardueretan aritzen direnek jasotzen dituzten prestazioak, baldin eta 
jardueretan aldi baterako ezin aritzearen ondorio badira.  

d. Funtzionarioen derrigorrezko mutualitate orokorretatik, zurtzen erakundeetatik 
eta antzeko beste erakundeetatik onuradun gisa jasotzen diren kantitateak.  

17. ZEIN DA ERANTZUN ZUZENA PERTSONA FISIKOEN ERRENTAREN GAINEKO 
ZERGARI BURUZKO 13/2013 FORU ARAUAREN ARABERA? 

a. Etekin osoei gastu kengarrien eta hobariaren zenbatekoa kenduz kalkulatuko da 
lanaren etekin garbia. Gastu kengarriak aplikatzearen ondorioz ateratzen den 
lanaren etekin garbia ezingo da negatiboa izan.  

b. Ekonomia-jardueren etekin garbia kalkulatzeko, haiei afektatutako ondare-
elementuetatik eratortzen diren ondare-irabazi edo -galerak hartuko dira kontuan. 
Irabazi-galerok ekonomia-jardueraren etekin arruntari gehitu edo kenduko 
zaizkio, etekin garbia kalkulatzeko. Arau hau aplikatzeak ez du ekarriko etekin 
garbi negatiborik.  

c. Etxebizitzetatik ez datorren kapital higiezinaren etekin garbia kalkulatzeko, etekin 
osoari gastu kengarrien zenbatekoa gutxituko zaio. Gastu kengarrien baturak ez 
du ekarriko, ondasun higiezin bakoitzerako, etekin garbi negatiborik.  

d. Kapital higigarriaren etekin garbia etekin osoen batura izango da. Inoiz ez da 
aplikatuko gastu kengarririk.  

 

18. ZEIN DA ERANTZUN ZUZENA PERTSONA FISIKOEN ERRENTAREN GAINEKO 
ZERGARI BURUZKO 13/2013 FORU ARAUAREN ARABERA?  

a. Likidazio-oinarri orokorra negatiboa bada, aurreko lau urteetan lortu diren 
likidazio-oinarri orokor positiboekin konpentsatu daiteke haren zenbatekoa.  

b. Hala badagokio, zergadunak agiri bidez justifikatu behar du nondik datozen eta 
zenbatekoak diren konpentsatu nahi dituen likidazio-oinarri orokor negatiboak, 
haiek sortu ziren ekitaldia edozein dela ere.  

c. Likidazio-oinarri orokorra ezin da inoiz negatiboa izan.  

d. Konpentsazio-aldiaren barruan, zergadunak aukera izango du ondorengo 
urteetarako likidazio-oinarri orokor negatiboak konpentsatzeko edo metatzeko.  

 

19. PERTSONA FISIKOEN ERRENTAREN GAINEKO ZERGARI BURUZKO 13/2013 
FORU ARAUAREN ARABERA, HAUEK OSATUKO DUTE, BESTEAK BESTE, ERRENTA 
OROKORRA:  

a. Norberaren kapitalak hirugarrenei lagaz lortzen diren kapital higigarriaren 
etekinak.  

b. Etxebizitzetatik datozen kapital higiezinaren etekinak.  

c. Ondare-elementuen eskualdaketen ondorioz agerian geratzen diren ondare-
irabaziak eta -galerak.  

d. Nazioarteko zerga-gardentasunaren araubidean egindako errenta-egozpenak.  

20. ZEIN DA ERANTZUN ZUZENA PERTSONA FISIKOEN ERRENTAREN GAINEKO 
ZERGARI BURUZKO 13/2013 FORU ARAUAREN ARABERA?  

a. Errenta-eratxikipenaren araubidea aplikagarri izango zaie testamentu-ahalordea 
erabiltzearen zain dauden jaraunspenei.  

b. Errenta-esleipenaren araubidean dauden entitateek beren bazkide, oinordeko, 
erkide edo partaideei esleitutako errentek izaera hau izango dute: bazkide, 
oinordeko, erkide edo partaide horietako bakoitzarentzat errenton sorburu den 
jarduera edo iturriaren arabera dagokiona, hain zuzen.  

c. Errenta-esleipenaren araubidean dauden entitate guztiek aitorpen informatiboa 
aurkeztu behar dute. Bazkide, oinordeko, erkide edo partaideei esleitu beharreko 
errentak adieraziko dira aitorpen horretan.  

d. Ekonomia-jarduerak egiten dituzten errenta-esleipenaren araubideko entitateei 
dagokien ordainketa zatikatua entitateek egingo dute eta izaera horretako 
errentak esleitu behar zaizkion bazkide, oinordeko, erkide edo partaide bakoitzari 
esleituko zaio, bakoitzak entitatearen mozkinean duen partaidetzaren 
proportzioan.  

 

21. PERTSONA FISIKOEN ERRENTAREN GAINEKO ZERGARI BURUZKO 13/2013 
FORU ARAUAREN ARABERA, ZEIN DA ERANTZUN ZUZENA BATERAKO 
TRIBUTAZIOAREN ARAUEI DAGOKIENEZ?  

a. Lan-etekinak pertsona batek baino gehiagok jasotzen dituenean, lan-etekinei 
aplikagarri zaien hobaria horrelako etekinak jasotzen dituztenen hobari 
indibidualen batura izango da. 

b. Zerga honen arau orokorren arabera, ez dira konpentsagarriak izango familia-
unitatea osatzen duten zergadunek banaka tributatu duten zergaldietan gauzatu 
bai baina konpentsatu ez dituzten ekonomia-jardueren etekinen eta aurrezkiaren 
zerga-oinarriaren saldo negatiboak, ondare-galerak eta likidazio-oinarri orokor 
negatiboak.  

c. Gizarte-aurreikuspeneko sistemei egindako ekarpenen eta kontribuzioengatik eta 
desgaitasuna duten pertsonentzat eratutako gizarte-aurreikuspeneko sistemei 
egindako ekarpenengatik zerga-oinarri orokorra murrizteko dauden mugak batera 
aplikatuko zaizkie familia-unitatea osatzen duten zergadun guztiei.  

d. Berrikuntza bultzatzeko Europako funtsetan inbertitzeagatiko kenkarirako 
ezarritako gehieneko muga zergadun bakoitzeko aplikatuko da; hain zuzen ere, 
kenkari horretarako xedatutakoarekin bat eginez, partaidetzak jasotzen dituen 
edo kreditu-erakundeetan zenbatekoak sartzen dituen zergadun bakoitzeko. 

22. ONDAREAREN GAINEKO ZERGARI BURUZKO 2/2013 FORU ARAUAREN 
ARABERA, ZEIN DA ERANTZUN ZUZENA ZERGA-OINARRIAREN KALKULUARI 
DAGOKIONEZ? 

a. Bizkaiko Lurralde Historikoan dauden hiri- edo landa-izaerako ondasun higiezinak 
konputatzeko, katastro-balioaren % 50 hartuko da kontuan.  

b. Ekonomia-jarduerak gauzatzen dituzten pertsona fisikoen aktiboaren parte diren 
eta ekonomia-jarduerei atxikirik dauden ibilgailu, ontzi eta aireontziak 
konputatzeko, haien merkatu-balioa hartuko da kontuan, kontabilitate-balioa 
gorabehera.  

c. Kontu korronteko edo aurrezki-kontuko gordailu agerikoak edo eperakoak 
konputatzeko, zergaren sortzapen-egunean duten saldoa hartuko da kontuan, 
baldin eta saldo hori azken urteko batez besteko saldoa baino txikiagoa ez bada, 
orduan azken hori aplikatuko baita.  

d. Edozein motatako erakundeen kapital sozialeko edo funts propioetako akzioak 
edo partaidetzak, merkatu antolatuetan negoziatzen badira, zergaren sortzapen-
unean duten negoziazio-balioaren arabera konputatuko dira; inbertsio 
kolektiboko erakundeen akzioak eta partaidetzak, ordea, ez dira horrela 
konputatuko.  

 

23. ONDAREAREN GAINEKO ZERGARI BURUZKO 2/2013 FORU ARAUAREN 
ARABERA, ZEIN DA ERANTZUN ZUZENA ZORREN BALIOZTAPENARI 
DAGOKIONEZ?  

a. Zorren balioa eskuratze-datan duten balio nominala izango da, eta behar bezala 
ziurtaturik daudenak bakarrik izango dira kengarriak. 

b. Ez da kengarri izango ondasun baten eskuraketako prezio geroratua bermatzen 
duen hipoteka, nahiz eta prezio geroratua edo bermaturiko zorra kengarri izan. 

c. Ez dira kengarri izango ondasunak edo eskubideak eskuratzeko harturiko zorrak, 
zor horiek ondasun-eskubideoi zerga honen arauen arabera dagokien balioa 
gainditzen duten zatian, kontrakoaren frogarik ezean. 

d. Aurreko erantzun guztiak zuzenak dira. 

24. EZ-EGOILIARREN ERRENTAREN GAINEKO ZERGARI BURUZKO 12/2013 FORU 
ARAUAREN ARABERA, ZEIN DA ERANTZUN ZUZENA ESTABLEZIMENDU 
IRAUNKORRIK GABE LORTUTAKO ERRENTEI DAGOKIENEZ?  

a. Zerga-kuota kalkulatzeko, zerga-oinarriari, oro har, % 24ko karga-tasa aplikatuko 
zaio. Nolanahi ere, karga-tasa % 18 izango da zergadun hauen kasuan: Europar 
Batasuneko beste estatu kide bateko egoiliarrak edo gure lurraldearekin zergei 
buruzko informazio-trukea duen Europako Esparru Ekonomikoko estatu bateko 
egoiliarrak. 

b. Pertsona fisiko ez-egoiliarrek jasotako pentsioak eta gainerako antzeko 
prestazioak salbuetsita egongo dira, haiek jasotzeko eskubidea sortu duen 
pertsona edozein izanik ere, baldin eta enplegu publiko bat betetzearen ondorio 
badira. 

c. % 2 aplikatuko zaie Espainiako lurraldean egoitzarik ez duten pertsona fisikoek 
jasotzen dituzten lan-etekinei, baldin eta sasoiko langile atzerritarrentzat 
eratutako iraupen jakineko kontratuen ondorioz eta lan araudiak ezarritakoaren 
arabera jasotzen badira. 

d. % 2 aplikatuko zaie pertsona fisiko ez-egoiliarren lan-etekinei, baldin eta pertsona 
fisikoen errentaren gaineko zergaren zergadun ez badira, Espainiak atzerrian 
dituen ordezkaritza diplomatikoetan eta kontsularretan lan egiten badute, eta 
ezinezkoa bada Espainiak bere egiten dituen nazioarteko tratatuetatik 
eratorritako berariazko arauak aplikatzea. 

 

25. ZEIN DA ERANTZUN ZUZENA EZ-EGOILIARREN ERRENTAREN GAINEKO 
ZERGARI BURUZKO 12/2013 FORU ARAUAREN ARABERA?  

a. Zergaren ordainarazpena Bizkaiko Foru Aldundiari dagokio establezimendu 
iraunkorrik gabe lortutako errentak direnean, baldin eta errenta horiek zerga-
egoitza Bizkaiko Lurralde Historikoan duen edozein erakunderentzat egindako 
mendeko lanetik datozen etekinak badira.  

b. Salbuetsita daude pertsona fisikoek Administrazio Publikoetatik eta erakunde 
pribatuetatik jasotzen dituzten bekak, betiere kultura, hezkuntza eta zientzia 
alorrean izenpeturiko nazioarteko lankidetza-akordio eta -hitzarmenen ondorioz 
edo nazioarteko lankidetzari buruzko urteko planaren ondorioz ordaindu 
bazaizkie.  

c. Ordaindutako etekinei nahiz gordetzeko edo kudeatzeko aginduta dituen 
ondasun-eskubideen errentei dagozkien zerga-zorren ordainketaren erantzule 
solidarioak izango dira, hurrenez hurren, honako hauek: edo zergadunek 
establezimendu iraunkorrik gabe sortutako etekinen ordaintzailea, edo 
zergadunen ondasun-eskubideen gordailuzaina edo kudeatzailea, ondasun-
eskubideok establezimendu iraunkor bati afektatuta ez badaude. Ez da halako 
erantzukizunik egongo atxikitzeko edo konturako sarrera egiteko betebeharra 
aplikatzekoa denean.  

d. Bizkaian lortutako errentatzat joko dira zerga-egoitza Bizkaian duten edotariko 
entitate pribatuek administratzaileei eta administrazio-kontseiluko kideei 
ordaindutako ordainsari guztiak.  

26. SOZIETATEEN GAINEKO ZERGARI BURUZKO 11/2013 FORU ARAUAREN 
ARABERA, NOR EZ DA ZERGAREN ZERGADUN?  

a. Udalak eta Gizarte Segurantzaren kudeaketaren ardura duten erakunde 
publikoak. 

b. Egoiliar ez diren entitate pribatuak eta egoiliar ez diren pertsona fisikoak, 
establezimendu iraunkorraren bitartez badihardute Bizkaiko Lurralde Historikoan.  

c. Irabazteko asmorik gabeko entitateen eta mezenasgorako zerga-pizgarrien zerga-
araubideari buruzko 4/2019 Foru Arauan ezarritako zerga-araubidea edukitzeko 
baldintzak betetzen dituzten irabazteko asmorik gabeko entitateak. 

d. Sozietate kooperatiboak. 

 

27. ZEIN DA ERANTZUN ZUZENA SOZIETATEEN GAINEKO ZERGARI BURUZKO 
11/2013 FORU ARAUAREN ARABERA?  

a. Talde fiskalek Bizkaiko Foru Aldundiari tributatuko diote, lurralde horretan 
egindako eragiketa bolumenaren arabera.  

b. Zerga ordaintzetik partzialki salbuetsita daude kooperatiben batasun, federazio 
eta konfederakundeak, bai eta bigarren eta goragoko mailako kooperatibak ere.  

c. Sozietateen gaineko zergaren ondorioetarako, ulertzen da ez dagoela aldaketarik 
pertsona juridikoen zerga-egoitzan, aldaketa horren aurreko urtean edo 
hurrengoan ez aktibo bihurtu edo jarduerari utziz gero.  

d. Zerga-egoitza Bizkaiko Lurralde Historikoan duten eta, horretaz gain, aurreko 
ekitaldiko eragiketa-bolumena 10 milioi eurotik gorakoa izan ez duten zergadun 
guztiek Bizkaiko Foru Aldundiari tributatuko diote esklusiboki.  

28. ZEIN DA ERANTZUN ZUZENA SOZIETATEEN GAINEKO ZERGARI BURUZKO 
11/2013 FORU ARAUAREN 31. ARTIKULUAN XEDATUTAKOAREN ARABERA?  

a. Kasu guztietan kengarria izango da harreman publikoak direla-eta jatetxe, ostatu, 
bidaia eta joan-etorrietan egiten diren gastuen % 50. Gehieneko muga, kontzeptu 
guztiak batera hartuta, zergadunaren eragiketa-bolumenaren % 5 izango da; 
bolumen hori Euskal Autonomia Erkidegoarekiko Ekonomia Itunean definitzen da.  

b. Kengarriak izango dira salgaien garraioan erabilitako ibilgailu mistoen erosketa, 
alokairu, konponketa, mantentze-lan eta baliogalerarekin zerikusia duten gastuak 
nahiz ibilgailuok erabiltzearekin zerikusia duten beste gastuak ere.  

c. Automobilak eta haien atoiak, motorrak eta motozikletak erosi, errentatu, 
konpondu, mantendu edo baliogalerarekin zerikusia duten gastuen eta ibilgailu 
horien erabilerari lotutako beste guztien %100 kendu ahal izango da, betiere 
zergadunak modu sinesgarrian frogatzen badu ibilgailua ekonomia-jarduera bat 
egiteko baino ez dela erabiltzen, eta haren zenbatekoa edozein delarik ere.  

d. Kengarriak izango dira entitateko bazkideek, bazkide izateagatik, zergadunaren 
ondareko ondasunak modu pribatiboan erabiltzearekin lotutako gastuak, betiere 
sarrera hori funts propioen ordainsari gisa egozten bazaie bazkide horiei.  

 

29. ZEIN DA ERANTZUN ZUZENA SOZIETATEEN GAINEKO ZERGARI BURUZKO 
11/2013 FORU ARAUAREN 32. ARTIKULUAN XEDATUTAKOAREN ARABERA?  

a. Zergadunek beren jabetza intelektual edo industrialaren eskuraketa-prezioaren 
edo ekoizpen-kostuaren % 5eko murrizketa egin ahal izango dute zerga-oinarrian, 
jabetza hori ekonomia-jardueraren bat egiteko erabiltzen badu eta haren gaineko 
jabetza osoa badu eta ez badira literatur, arte edo zientzia obrak —zinemarako 
pelikulak barne—, laga daitezkeen eskubide pertsonalak —esaterako, irudi-
eskubideak— eta aplikazio komertziala besterik ez duten informatika-programak. 
Murrizketa horrek ezin du gainditu jabetza intelektuala edo industriala erabiltzen 
deneko ekonomia-jardueraren sarreren zenbatekoaren % 0,5.  

b. Goiko a) letrako erantzunean kalkulatutako murrizketa txikiagoa denean jabetza 
intelektuala edo industriala erabiltzen deneko ekonomia-jardueraren sarreren 
zenbatekoaren % 0,5 baino, zergadunak muga horretara arteko diferentziaren 
adinako murrizketa egin ahal izango du, konpentsazio gisa, jabetza intelektual edo 
industrial horren erabileragatik.  

c. Ekonomia-jarduera baten garapenean jabetza intelektuala edo industriala 
aplikatzeagatik egindako murrizketa bateraezina izango da haren kalkuluan 
kontuan hartzen den aktibo ez-materialaren amortizazioagatiko kenkariarekin, 
baina bateragarria izango da balio-narriaduraren ondoriozko galerengatiko 
kenkariarekin.  

d. Aurreko a) eta b) erantzun zuzenak dira. 

30. ZEIN DA ERANTZUN ZUZENA SOZIETATEEN GAINEKO ZERGARI BURUZKO 
11/2013 FORU ARAUAREN ARABERA?  

a. Zerga-oinarrian sartu gabe utz daitezke, aparteko mozkinak berrinbertituz, 
zergadunaren ibilgetu materialeko edozein ondare-elementuren kostu bidezko 
eskualdaketetan lortutako errentak, foru-arau bereko 40.9 artikuluan araututako 
moneta-baliogalera aplikatuz behin errentok zuzendu ondoren.  

b. Zerga-oinarrian errentak ez sartzeko aukera kontsolidatuko duen berrinbertsioa 
egiteko epea hiru urtekoa da, edo bostekoa, berrinbertsioa ondasun higiezinetan 
egiten bada.  

c. Berrinbertsioa ez bada egiten adierazitako epean, errenta ez sartzeko aukera 
baliatu zen ekitaldian sartu gabeko kuotaren zatia eta dagozkion berandutza-
interesak sartuko dira epea amaitu zen zergaldiko kuotan.  

d. Berrinbertsioa gauzatzen den ondare-elementuak eskura jartzen diren egunean 
joko da egindakotzat berrinbertsio hori, salbu eta ondare-elementuok finantza-
errentamenduko kontratuen helburu direnean. Kasu horretan, kontratua egiten 
den egunean joko da berrinbertsioa egindakotzat.  

 

31. ZEIN DA ERANTZUN ZUZENA SOZIETATEEN GAINEKO ZERGARI BURUZKO 
11/2013 FORU ARAUAREN 40. ARTIKULUAN XEDATUTAKOAREN ARABERA?  

a. Eskualdatutako ibilgetu materialeko ondare-elementu bati dagokionez legez 
baimendutako azken eguneratzetik edo elementu hori eskuratu zen egunetik –
bigarren egun hori gerokoa bada– gertatutako moneta-baliogaleraren 
zenbatekoak gutxitu egiten du elementuaren eskualdaketan lortutako errenta, 
inolako mugarik gabe.  

b. Legez baimendutako azken eguneratzetik gertatutako moneta-baliogaleraren 
zenbatekoak ondare-elementua ustiapen ekonomiko bati atxikita dagoenean 
baino ez du gutxitzen ibilgetu materialeko ondare-elementu horren eskualdaketan 
lortutako errentaren zenbatekoa.  

c. Legez baimendutako azken eguneratzetik gertatutako moneta-baliogaleraren 
zenbatekoak gutxitu egiten du ibilgetu materialeko ondare-elementuak, ibilgetu 
ez-materiala, higiezinetako inbertsioak edo salmentarako mantendu diren aktibo 
ez-korronte moduan sailkatutako elementuak eskualdatzean lortzen den 
errentaren zenbatekoa, elementu horiek ustiapen ekonomiko bati atxikita egon 
zein ez, eta betiere errenta horien mugarekin, eskualdatutako elementuari 
dagokionez, edota elementu hori eskuratu zen egunetik, gerokoa bada. 

d. Legez baimendutako azken eguneratzetik gertatutako moneta-baliogaleraren 
zenbatekoak gutxitu egiten du zergadunaren ibilgetuko edozein elementuren 
eskualdaketan lortutako errentaren zenbatekoa.  

32. SOZIETATEEN GAINEKO ZERGARI BURUZKO 11/2013 FORU ARAUAREN 
ARABERA, ZEIN DA ERANTZUN ZUZENA SARRERAK ETA GASTUAK DENBORAREN 
ARABERA EGOZTEKO IRIZPIDEEI DAGOKIENEZ? 

a. Sortzapena da sarrerak eta gastuak egozteko irizpide orokorra, haiek adierazten 
dituzten ondasun eta zerbitzuen korronte erreala kontuan hartuta, moneta- edo 
finantza- korrontea noiznahi gertatzen dela ere, eta batzuen eta besteen arten 
gorde beharreko korrelazioa errespetatuz.  

b. Epeka edo prezio geroratuarekin egindako eragiketetan soilik –betiere emate-
dataren eta azken epea amaitzen den egunaren arteko epea urtetik gorakoa bada– 
eskatu ahal izango da plan bat onets dadila errentak haiei dagozkien kobrantzak 
egin ahala proportzioan egozteko.  

c. Galera-irabazien kontuaren kontabilitatean egozten diren unean soilik izango dira 
gastuak fiskalki kengarriak.  

d. Sarrerak denbora-egozpenari dagokion zergaldian baino geroagoko zergaldi 
batean kontabilizatzen badira galera-irabazien kontuan, sarrera horiek egozpen 
horri dagokion ekitaldiko zerga-oinarrian sartuko dira beti.  

 

33. SOZIETATEEN GAINEKO ZERGARI BURUZKO 11/2013 FORU ARAUAREN 
ARABERA, ZEIN DA ERANTZUN ZUZENA ENPRESEN KAPITALIZAZIOA 
SUSTATZEKO KONPENTSAZIOARI DAGOKIONEZ?  

a. Zerga-oinarria enpresen kapitalizazioa sustatzeko konpentsazioaren ondorioz 
murriztu ahal izateko, ezinbesteko baldintza da erreserba bat eratzea, eta ezingo 
da erreserba hori erabili 5 urtez, gutxienez.  

b. Ekitaldi batean aplikatutako zerga-oinarriaren kenkaria finkatzeko, entitatearen 
zerga-ondorioetarako ondare garbiak lehengoan jarraitu edo gora egin beharko du 
hurrengo bost urteetan, honako kasu honetan izan ezik: kontabilitateko galeren 
edo dibidenduen banaketaren ondorioz jaitsiera gertatzen denean.  

c. Zerga-ondorioetarako ondare garbiaren gehikuntzaren gainean kalkulatzen da 
zerga-oinarriaren murrizketa, 51. artikuluan bertan definitutakoaren arabera, 
salbu eta lege edo estatutuetan hala aginduta egin beharreko erreserbetarako 
nahitaezko zuzkidurarekin bat datorren gehikuntza horren zatiari dagokionez.  

d. Zerga-ondorioetarako ondare garbia zehazteko, ez da kontuan hartuko aktibo ez-
korronte berrietan egindako inbertsioengatiko kenkariaz (61. artikuluan ezarria) 
baliatu diren ondare-elementuen kontabilitate-balioa.  

34. OINORDETZA ETA DOHAINTZEN GAINEKO ZERGARI BURUZKO 4/2015 FORU 
ARAUAREN ARABERA, ZEIN KASUTAN DAGOKIO BIZKAIKO FORU ALDUNDIARI 
OINORDETZA ETA DOHAINTZEN GAINEKO ZERGA ORDAINARAZTEA?  

a. «Mortis causa» eskuraketetan, baldin eta sortzapen-egunean kausatzaileak 
Bizkaian badu ohiko bizilekua, salbu eta aurreko 5 urteetan egun gehiago pasatu 
baditu lurralde erkidean, zergaren sortzapen-egunetik zenbatuta.  

b. «Mortis causa» eskuraketetan, baldin eta kausatzaileak ohiko bizilekua atzerrian 
badu eta zergadunak ohiko bizilekua Bizkaian badu. 

c. Bizitzaren gaineko aseguruen onuradunek aseguratuaren heriotzaren ondoren 
kopuruak hartzen dituztenean, baldin eta sortzapenaren egunean onuradunaren 
ohiko bizilekua Bizkaian badago. 

d. Ondasun higiezinen eta haien gaineko eskubideen dohaintzetan, ondasun 
higiezinak atzerrian badaude, eta sortzapenaren datan dohaintza-emaileak ohiko 
egoitza Bizkaian duenean. 

 

35. OINORDETZA ETA DOHAINTZEN GAINEKO ZERGARI BURUZKO 4/2015 FORU 
ARAUAREN ARABERA, ZER SARTZEN DA ZERGA HORREN ZERGA-OINARRIAN?  

a. Dohaintzetan eta haiekin parekatu daitezkeen dohaineko «inter vivos» 
eskualdaketa guztietan, eskuratutako ondasun eta eskubideen balio garbia, hots, 
ondasun-eskubideen balio errealetik kengarriak izan daitezkeen kargak, zorrak eta 
gastuak kenduta ateratzen dena.  

b. Dohaintzetan eta haiekin parekatu daitezkeen dohaineko «inter vivos» 
eskualdaketa guztietan, eskuratutako ondasun eta eskubideen balio garbia, hots, 
ondasun-eskubideen balio errealetik kengarriak izan daitezkeen kargak eta 
gastuak kenduta ateratzen dena.  

c. Bizitzaren gaineko aseguruen ondoriozko hartukizunetan, onuradunak jasotako 
kopuruak, kengarriak izan daitezkeen gastuak kenduta. 

d. «Mortis causa» eskualdaketetan, kausadun bakoitzak eskuratutakoaren balio 
garbia, hots, ondasun-eskubideen balio errealetik kengarriak izan daitezkeen 
karga, zor eta gastuak kenduta ateratzen dena.  

36. ZEIN DA ERANTZUN ZUZENA OINORDETZA ETA DOHAINTZEN GAINEKO 
ZERGARI BURUZKO 4/2015 FORU ARAUAREN ARABERA?  

a. «Alkar-poderoso»aren edo testamentu-ahalordearen menpeko jarauntsietan, 
komisarioak jarauntsiko ondasunen inbentarioa nahiz ahalordearen egiaztagiria 
aurkeztu behar du, kausatzailea hiltzen den egunetik edo haren heriotza-
adierazpena irmoa den egunetik aurrera zenbatutako urtebeteko epean.  

b. Komisarioak Zerga Administrazioari jakinarazi behar dizkio testamentu-ahalordea 
erabiltzearen zain dagoen jarauntsiko ondare-elementuen inbentarioan gertatzen 
diren aldaketak, baldin eta ondare-aldaketa horiek oinordetza eta dohaintzen 
gaineko zergaren sortzapena eragiten badute.  

c. Era berean, testamentu-ahalordea modu ezeztaezinean –hala partzialki nola 
osorik– erabiltzen den egunetik edo hura iraungitzeko beste arrazoietako bat 
gertatzen den egunetik aurrera zenbatutako urtebeteko epean, aurreko horiek 
jakinarazi behar dizkio komisarioak Zerga Administrazioari, eta ahalordea erabili 
dela egiaztatzeko dokumentazioa aurkeztu behar dio edo beste modu batean 
justifikatu beharko du ahalordea iraungi dela.  

d. «Alkar-poderoso»aren edo testamentu-ahalordearen menpeko jarauntsietan, 
komisarioak zergaren autolikidazioa aurkeztu beharko du, kausatzailea hiltzen den 
egunetik edo haren heriotza-adierazpena irmoa den egunetik aurrera zenbatutako 
urtebeteko epean.  

 

37. ONDARE-ESKUALDAKETEN ETA EGINTZA JURIDIKO DOKUMENTATUEN 
GAINEKO ZERGARI BURUZKO 1/2011 FORU ARAUAREN ARABERA, ONDARE-
ESKUALDAKETA HAUETATIK ZEIN DAGO ZERGAPEAN?  

a. Bizkaiko Foru Aldundiko Ogasun eta Finantza Sailak emandako katastroko 
zenbaki finko bat duten ondasun higiezinetan agertzen diren edukiera-
gaindikinak.  

b. Ondasun higiezinen adjudikazioak, baldin eta, sozietatea desegitean edo haren 
kapitala gutxitzean, ondasunak ekarri zituen bazkideari adjudikatzen bazaizkio, eta 
higiezina ekarri zenetik sozietatea desegin arte edo kapitala gutxitu arte lau urte 
baino gutxiago igaro badira.  

c. Eskubide errealen, maileguen, fidantzen, errentamenduen, pentsioen eta 
administrazio-emakiden eraketa, baldin eta emakida horiek tren-azpiegiturak edo 
higiezinak edo portu eta aireportuetako instalazioak erabiltzeko eskubidea 
lagatzeko egiten badira.  

d. Zorren ordainetan jasotako adjudikazioak eta zorrak ordaintzeko egiten direnak, 
bai eta zorrak bereganatzearen ordainetan berariaz jasotako adjudikazioak ere.  

38. ZEIN DA ERANTZUN ZUZENA ONDARE-ESKUALDAKETEN ETA EGINTZA 
JURIDIKO DOKUMENTATUEN GAINEKO ZERGARI BURUZKO 1/2011 FORU 
ARAUAREN ARABERA?  

a. Ondasun edo eskubideen trukatzeetan, trukatzaile bakoitzak eskuratzen 
duenaren balio errealaren arabera tributatuko du, aitortutako balioa handiagoa 
denean izan ezik, eta eskuratutako ondasun edo eskubideen izaerari (higigarria 
edo higiezina) dagokion karga-tasa aplikatuko da.  

b. Mailegu-eragiketa egiteko modua dela-eta zenbatekoa hasieran finkatzerik ez 
dagoenean, mailegu-hartzaileak erabilitako kapitalaren gaineko kreditua azkenean 
likidatzean igorriko da likidazioa. Denbora-tarte horretan kontuak izan duen batez 
besteko saldo zorduna joko da kapitaltzat.  

c. Landa-lurreko finken apartzeria-kontratuetan, zerga-oinarria honako hau izango 
da: ondasun higiezinen gaineko zergan kontratuaren xede den finkari ezartzen 
zaion katastroko balioa.  

d.  Ur publikoen aprobetxamenduak inskribatzeko egilesten diren nabaritasun-
aktetan, hileko batez besteko errenta ezarria izango da zerga-oinarria.  

 

39. ONDARE-ESKUALDAKETEN ETA EGINTZA JURIDIKO DOKUMENTATUEN 
GAINEKO ZERGARI BURUZKO 1/2011 FORU ARAUAREN ARABERA, ZEIN DA 
ERANTZUN ZUZENA SOZIETATE-ERAGIKETEI DAGOKIENEZ?  

a. Zergapeko sozietate-eragiketa bat da akzioen jaulkipen-primek esklusiboki 
eratutako erreserben kontura egiten den kapital zabalkuntza.  

b. Zergapeko sozietate-eragiketa bat da sozietatearen benetako zuzendaritzaren 
egoitza edo sozietate-egoitza Bizkaiko Lurralde Historikora aldatzea, Europar 
Batasunaren kide den estatu batean egon ez badira.  

c. Beren trafikoaren eragiketa batzuk Bizkaiko Lurralde Historikoan egiten dituzten 
erakundeek zerga ordaindu beharko dute, baldin eta sozietate-egoitza eta 
benetako zuzendaritzaren egoitza Europar Batasuneko herrialderen batean 
badute, eta ordaindu ere, Espainiar estatuko erakundeen kontzeptu eta baldintza 
berak aplikatuta ordaindu beharko dute, eragiketa horietan erabiltzen duten 
kapital-zatia oinarri hartuta.  

d. Sozietatearen egoitza eta benetako zuzendaritzaren egoitza Europar Batasuneko 
estatu batean ez duten erakundeak ez dira egongo zergapean sozietate-
eragiketen modalitatean, beren trafikoaren eragiketa batzuk Bizkaiko lurraldean 
egiten dituztenean. 

40. ONDARE ESKUALDAKETEN ETA EGINTZA JURIDIKO DOKUMENTATUEN 
GAINEKO ZERGARI BURUZKO 1/2011 FORU ARAUAREN ARABERA, ZEIN DA 
SALBUESPEN OBJEKTIBOA?  

a. Foru saka-eskubidea baliatzearen ondoriozko eskualdaketak.  

b. Edozein tituluren bidez ondasunak edo eskubideak eskualdatzea, kalte-ordainak 
ordaintzeko, judizialki aitortutako zenbatekoan, seme-alaben eta adingabeen 
mesedetan edo tutoretza, zaintza eta babespea duten pertsona ezgaituen 
mesedetan edo haien gaitasun juridikoa behar bezala gauzatzeko laguntza-
neurriekin, baldin eta eskualdaketa horiek emakumearen aurkako indarkeriaren 
ondorioz hildako emakumeek gauzatzen badituzte, legeak edo Espainiak 
berretsitako nazioarteko tresnek zehazten duten moduan.  

c. Eskualdaketak eta gainerako egintzak eta kontratuak, haien xedea bada, besteak 
beste, zerga ordaintzea ekarri zuten aurreko egintza batzuen eraginkortasunik eza 
gainditzea, eta egintza horiek haien deuseztasuna eragiten duen akatsen bat 
badute. 

d. Euskaltzaindia, Espainiako Institutua eta horren barruko errege akademiak, bai eta 
autonomia erkidegoetan Euskaltziandiaren antzeko helburuak dituzten 
erakundeak ere.  

 

41. ONDARE ESKUALDAKETEN ETA EGINTZA JURIDIKO DOKUMENTATUEN 
GAINEKO ZERGARI BURUZKO 1/2011 FORU ARAUAREN ARABERA, ZEIN DA 
ERANTZUN ZUZENA EGINTZA JURIDIKO DOKUMENTATUEI DAGOKIENEZ?  

a. Hipotekak edo bestelako edozein berme-eskubide geroratzen denean eta haien 
maila hobetzen denean, zerga-oinarria maila hobetzen zaion eskubideari 
esleitutako erantzukizun osoa izango da.  

b. Notarioen protesto-aktetan, protestaturiko efektuaren balio nominalaren edo 
protestoa eragin duen kopuruaren herena izango da zerga-oinarria.  

c. Zergapean daude hamazortzi hilabete baino gehiagorako seriean jaulkitzen diren 
ordaindukoak, bonuak, obligazioak eta antzeko gainerako tituluak, kapital 
propioaren ordezkagarri badira eta kontraprestazio gisa jaulkipenagatik 
ordaindutako zenbatekoaren eta mugaegunean itzuli beharrekoaren arteko aldea 
ordaindu beharra badakarte.  

d. Enbargo-idatzoharren zerga-oinarria enbargatutako ondasunen balio erreala 
baino handiagoa izan daiteke baldin eta enbargo-idatzoharra eragin duen kopuru 
osoa handiagoa bada ere. 

42. BALIO ERANTSIAREN GAINEKO ZERGARI BURUZKO 7/1994 FORU ARAUAREN 
ARABERA, ZERGA APLIKATU BEHARREKO LURRALDEAN EGINDAKO ERAGIKETA 
HAUETATIK ZEIN DAGO ZERGARI LOTURIK?  

a. Eskuratzailearen egoitzan funtziona dezakeen unitate ekonomikoa osatzen duen 
enpresa-ondarearen zati bat inter vivos eskualdatzea, eskuratzaileak enpresa-
jarduera bat egiten jarraitzen badu. 

b. Jabetzaren erregistratzaileek hipoteka barrutietako likidazio bulegoetako 
likidatzaile titular gisa egiten dituzten zerbitzuak. 

c. Dohainezko frogapen-zerbitzugintzak. 

d. Abokatutzako profesional batek enpresa bati besteren konturako eta lanaldi 
partzialeko lan-kontratu baten ondorioz ematen dizkion zerbitzu juridikoak. 

43. BALIO ERANTSIAREN GAINEKO ZERGARI BURUZKO 7/1994 FORU ARAUAREN 
ARABERA, ERAGIKETA HAUETATIK ZEIN DAGO SALBUETSITA? 

a. Pertsona fisiko batek higiezin bat ematea, higiezin hori enpresa bati 4 urte 
lehenago erositakoa denean eta familiaren etxebizitza izateko erabili denean. 

b. Pertsona juridiko batek higiezin bat ematea, 12. urtean egindakoa, finantza-
errentamenduko kontratu baten barruko erosteko aukera baliatuz. 

c. Pertsona fisiko batek etxebizitza bat errentan ematea, erosteko aukerarekin, 
baldin eta etxebizitza hori etorkizunean emateko eragiketa zergari lotuta badago, 
eta ez salbuetsita. 

d. Enpresa sustatzaile batek odontologiako profesional bati lokal bat ematea, 
kontsulta profesional gisa erabiltzeko erosten duenean. Sustatzaileak lau urtez 
erabili du lokal hori bulego gisa, etenik gabe, eraikuntza amaitu zenetik. 

44. BALIO ERANTSIAREN GAINEKO ZERGARI BURUZKO 7/1994 FORU ARAUAREN 
ARABERA, ZEIN DA ERANTZUN ZUZENA HAINBANAKETAREN ERREGELARI 
DAGOKIONEZ?  

a. Subjektu pasiboek hainbanaketa orokorraren erregela aplikatu ahal izango dute, 
arau bidez zehazten diren epe eta eraren arabera aukeratzen dutenean erregela 
hori aplikatzea.  

b. Hainbanaketa berezia aplikatu ahal izango da hainbanaketa orokorraren erregela 
urte natural batean aplikatuz kengarriak diren kuoten zenbateko osoa % 5 
handiagoa edo oraindik handiagoa bada hainbanaketa bereziaren erregela 
aplikatuz aterako litzatekeena baino.  

c. Subjektu pasiboek hainbanaketa berezia aplikatu ahal izango dute delako arauaren 
aplikazioa aukeratzen dutenean, arau bidez zehazten diren epe eta eraren arabera. 

d. Hainbanaketa berezia aplikatu ahal izango da hainbanaketa orokorraren erregela 
urte natural batean aplikatuz kengarriak diren kuoten zenbateko osoa 
hainbanaketa bereziaren erregela aplikatuz aterako litzatekeena baino % 10 
handiagoa ez bada.  

45. BALIO ERANTSIAREN GAINEKO ZERGARI BURUZKO 7/1994 FORU ARAUAREN 
ARABERA, ONDASUN HAUETATIK ZEIN EZ DA JOTZEN INBERTSIO-
ONDASUNTZAT?  

a. Subjektu pasiboak erabil ditzakeen inbertsio-ondasunak konpontzeko eskuratzen 
diren aldagailuak. 

b. Izaeraz eta jardunez lan-tresna edo ustiabide gisa urtebetetik gorako denboraldi 
batez erabiltzekoak diren gauzazko ondasunak, 3.005,06 eurotik beherako 
eskuraketa-balioa badute. 

c. Berrerabilgarriak ez diren ontzi eta enbalaketak. 

d. Aurreko erantzun guztiak zuzenak dira. 

 

46. BALIO ERANTSIAREN GAINEKO ZERGARI BURUZKO 7/1994 FORU ARAUAREN 
ARABERA, ZEIN DA ERANTZUN ZUZENA SUBJEKTU PASIBO BIRSALTZAILEEK 
ONDASUN ERABILIEN, ARTE-OBJEKTUEN, ANTZINATEKO GAUZEN ETA BILDUMA-
OBJEKTUEN ARAUBIDE BEREZIA DELA-ETA DUTEN AUKERARI DAGOKIONEZ?  

a. Ondasunen eskuraketa edo inportazioaren zioz jasandako edo ordaindutako 
zergaren kuotak kendu ahal izango dituzte, eurek berriz ondasun horiek erregimen 
berezi honen menpeko emateen bitartez eskualdatzen dituztenean. 

b. Ez dute ondasunen eskuraketa edo inportazioaren zioz jasandako edo 
ordaindutako zergaren kuotak kentzerik izango, eurek berriz ondasun horiek 
erregimen berezi honen menpeko emateen bitartez eskualdatzen dituztenean. 

c. Ez dute inoiz izango ondasunen eskuraketen zioz jasandako edo ordaindutako 
zergaren kuotak kentzeko aukerarik, eurek berriz ondasun horiek BEZaren 
araubide orokorraren menpeko emateen bitartez eskualdatzen dituztenean. 

d. Ez dute inoiz izango ondasunen eskuraketen zioz jasandako edo ordaindutako 
zergaren kuotak kentzeko aukerarik, eurek berriz ondasun horiek BEZaren 
edozein araubide bereziren menpeko emateen bitartez eskualdatzen dituztenean. 

47. BALIO ERANTSIAREN GAINEKO ZERGARI BURUZKO 7/1994 FORU ARAUAREN 
ARABERA, ZEIN DA ERANTZUN ZUZENA BIDAIA-AGENTZIEN ETA 
BALIOKIDETASUN-ERREKARGUAREN ARAUBIDE BEREZIEI DAGOKIENEZ? 

a. Baliokidetasun-errekarguaren araubide berezia nahitaez aplikatu behar zaie beti 
txikizkako merkataritzat jotakoei, baldin eta pertsona fisikoen errentaren gaineko 
zergan errenta-eratxikipeneko araubideko pertsona fisiko edo erakundeak badira. 

b. Baliokidetasun-errekarguaren araubide berezia ez zaio aplikatuko ondasun jakin 
batzuen txikizkako merkataritzari, arau bidez hala xedatzen denean. 

c. Bidaia-agentzien araubide berezia aplikatzen duten enpresaburuek bidaia egiteko 
eskuratutako ondasun eta zerbitzuetan jasandako zerga kendu ahal izango dute, 
bakarrik baldin eta ondasun-zerbitzuok bidaiariaren zuzeneko onurarako badira. 

d. Bidaia-agentzien araubide berezia aplikatzen duten enpresaburuek araubide hori 
aplikatu beharko dute, nahiz eta zerbitzuon hartzaileak BEZaren kenkarirako 
eskubidea duten enpresaburuak edo profesionalak izan. 

 

48. ZEIN DA ERANTZUN ZUZENA ZERGEN KUDEAKETARI BURUZKO ARAUDIA 
ONESTEN DUEN 112/2009 FORU DEKRETUAREN ARABERA?  

a. Bidezko geldiarazpen aldiak eta Administrazioari egotz ezin dakizkiokeen 
arrazoiengatiko luzapenak prozedura ebazteko epearen barruan sartuko dira, 
horrek zerga betebeharren elementu guztiei edo elementuren bati eta 
prozeduraren xede diren aldiei eragitearen kaltetan izan gabe.  

b. Bidezko geldiarazpen aldiak eta Administrazioari egotz ezin dakiokeen 
luzapenagatiko aldiak behar bezala dokumentatu beharko dira, espedientean 
horren berri eduki dadin. 

c. Prozeduraren iraupen epea zenbatzeko, bidezko geldiarazpen aldiak eta 
Administrazioari egotz ezin dakizkiokeen luzapenengatiko aldiak egun 
baliodunetan zenbatuko dira.  

d. Bidezko geldiarazpen aldiak eta Administrazioari egotz dakizkiokeen 
arrazoiarengatiko luzapenek egoera horretan gara daitezkeen jardunak garatzen 
jarraitzea galaraziko dute.  

49. ZERGEN KUDEAKETARI BURUZKO ARAUDIA ONESTEN DUEN 112/2009 FORU 
DEKRETUAREN ARABERA, ZERGEN ONDORIOETARAKO BAKARRIK, ZERGA 
ADMINISTRAZIOAK OFIZIOZKO INSKRIPZIOAK EGINGO DITU AHALORDETZEEN 
ERREGISTRO ELEKTRONIKO OROKORREAN. ZEIN KASUTAN?  

a. Ezkontideetako edo izatezko bikotekideetako bat hiltzen bada, bizirik dirauen 
ezkontidearen edo izatezko bikotekidearen inskribatuko du jarauntsiaren 
ordezkari gisa, mortis causa oinordetzak arautzen dituen legeria zibilaren arabera. 
Inskribatutako ordezkaritzak 5 urteko balioa izango du, inskribatzen den egunetik 
zenbatzen hasita.  

b. Familia-unitate bateko kide diren zergadun adingabeen kasuan, bi gurasoen 
aldeko ordezkaritza inskribatuko da, edo guraso bakarraren aldeko ordezkaritza, 
bat bakarrik izanez gero. Hori guztia, kontrakoaren froga sinesgarririk ezean. 
Inskribatutako ordezkaritzak 5 urteko balioa izango du, inskribatzen den egunetik 
zenbatzen hasita.  

c. Zergei buruzko martxoaren 10eko Foru Arauaren 34.3. artikuluan adierazten diren 
entitateen kasuan, entitateotako kide, jaraunsle, erkide edo partaideen aldeko 
ordezkaritza inskribatuko da. Inskribatutako ordezkaritzak 5 urteko balioa izango 
du, inskribatzen den egunetik zenbatzen hasita. 

d. Nortasun juridikoa duten sozietateak eta erakundeak likidaziorik egin gabe 
azkentzen edo desegiten badira, ondorengoen alde inskribatuko da ordezkaritza, 
inguruabar hori modu frogagarrian jasota badago Zerga Administrazioan. 
Inskribatutako ordezkaritzak 5 urteko balioa izango du, inskribatzen den egunetik 
zenbatzen hasita.  

 

50. ZEIN DA ERANTZUN ZUZENA ZERGEN KUDEAKETARI BURUZKO ARAUDIA 
ONESTEN DUEN 112/2009 FORU DEKRETUAREN ARABERA?  

a. Zerga Administrazioak autolikidazioak zuzentzeko prozedura hasi ahalko du, 
hortik zergaren arauditik eratorritako itzulketa, behar ez bezalako sarreren 
itzulketa edo zergadunen bidezko interesak nolabait kaltetzea etor daitekeela uste 
duenean.  

b. Zergadunak autolikidazioa zuzentzea eskatu ahal izango du, kudeaketa prozedura 
edo ikuskapen prozedura bat izapidetzen ari denean eta haren xedeak 
aurkeztutako autolikidazioaren xede den zerga betebeharra hartzen badu.  

c. Zerga Administrazioak behin-behineko likidazioa egiten duenean, zergadunak 
autolikidazioaren zuzenketa eskatu ahalko du bakar-bakarrik behin-behineko 
likidazioa zergadunaren eskaeran aipatzen den uste edo arrazoi beragatik egin 
bada.  

d. Erantzun guztiok dira okerrak. 

51. ZEIN DA ERANTZUN ZUZENA ZERGEN KUDEAKETARI BURUZKO ARAUDIA 
ONESTEN DUEN 112/2009 FORU DEKRETUAREN ARABERA?  

a. Zergadunak peritu-tasazio kontrajarria eskatzen duenean, ez da beharrezkoa 
izango Administrazioko peritu batek egindako balorazioa edukitzea, balioaren 
egiaztapena Administrazioko peritu irizpenak ez diren beste baliabide batekin egin 
bada.  

b. Zergadunak ordaindu behar ditu bere perituaren lansariak. Hirugarren perituak 
egindako tasazioaren eta Administrazioaren perituak egindako balorazioaren 
arteko aldeak, balio absolutuetan hartuta, aitortutako balioaren 100eko 20a 
gainditzen duenean, hirugarren perituaren gastuak zergadunak ordainduko ditu 
eta, bestela, Administrazioaren konturakoak izango dira.  

c. Peritu-tasazio kontrajarriaren prozedura, besteak beste, hirugarren peritu batek 
ordainsariarentzako gordailua eratu ez izanagatik amaituko da, eta ematen den 
likidazioak Administrazioaren balorazioa hartuko du, eta zergadunak ezingo du 
peritu-tasazio kontrajarri berririk bultzatu.  

d. Peritu-tasazio kontrajarriaren prozedura ebazteko gehieneko epea sei hilabete 
izango da. Administrazioari egotzi dakizkiokeen arrazoiengatik ebazpen espresurik 
jakinarazi ez bada ebazteko dagoen epean, zergapekoak aitortutako balioa 
nagusituko da.  

 

52. ZEIN DA ERANTZUN ZUZENA ZERGA-BILKETARI BURUZKO 
ERREGELAMENDUA ONESTEN DUEN 125/2019 FORU DEKRETUAREN ARABERA?  

a. Bizkaiko Foru Aldundiak Bizkaiko Lurralde Historikoan soil-soilik erabiliko ditu 
zerga-bilketaren arloan dituen eskumenak, Ekonomia Itunean xedatutakoarekin 
bat etorriz.  

b. Zerga-bilketako jarduketak egiteko beharrezkoa denean, zerga-bilketako organoei 
atxikitako langileak finketara, negozio-lokaletara eta jarduera ekonomikoak egiten 
diren gainerako establezimendu edo tokietara sartu ahal izango dira, betiere hori 
komenigarritzat jotzen badute, zorra kobratzea xede duen edozein jarduketa 
egiteko.  

c. Erregelamendu honetan xedatutakoaren ondoreetarako, zerga-bilketako 
organoak dira Zerga-bilketako zuzendariordetza osatzen duten ataletako 
burutzak.  

d. Ogasuneko zuzendaritza nagusiaren baimena beharko da betiere, baldin eta 
jarduera ekonomikoak egiten diren finka edo tokiren batera sartu eta bertan 
azterketa egiteko asmoa badago.  

53. ZEIN DA ERANTZUN ZUZENA ZERGA-BILKETARI BURUZKO 
ERREGELAMENDUA ONESTEN DUEN 125/2019 FORU DEKRETUAREN ARABERA?  

a. Ordainketaren geroratzea, zatikatzearen modalitatea denez gero, horri aplika 
dakizkiokeen arauek eraenduko dute, berariaz arauturik ez dauden alderdietan. 

b. Zerga bakoitzari eta zuzenbide publikoko gainerako diru-sarrerei buruzko 
arautegian xedatutakoa gorabehera, zorren ordainketa pertsona behartuek 
eskatuta geroratu edo zatikatu ahal izango da, bakarrik borondatezko epealdian, 
haien egoera ekonomiko-finantzarioak iragankorki haren ordainketa gauzatzea 
eragozten dienean.  

c. Oraindik sortu gabeko zorren ordainketa geroratzeko, aurreko baimena eskatu 
ahal izango da, epemugara heltzen direnean egoera ekonomiko-finantzarioak 
haiek ordaintzea behin-behinekoa ez den modu batean eragotziko duela 
aurreikusten bada.  

d. Ordainketa geroratzeko eskabidea izapidetzeko, ezinbestekoa izango da 
ondasunak besterentzeko erabakia zordunari jakinarazi aurretik aurkeztea 
eskabide hori.  

 

54. ZERGA-BILKETARI BURUZKO ERREGELAMENDUA ONESTEN DUEN 125/2019 
FORU DEKRETUAREN ARABERA, ZERGA-BILKETAKO ORGANO ESKUDUNAK EZ DU 
ONARTUKO GERORATZEKO EDO ZATIKATZEKO ESKAERARIK:  

a. Gerorapen-eskabidearen xede den zorra 300 eurotik beherakoa denean (jarduera 
ekonomikoak egiten dituzten pertsona fisikoen zorrak izan ezik).  

b. Borondatez ordaintzeko epealdian badirenean beste zor batzuk geroratu, eten 
edo gerorapena eskatu gabe daudenak.  

c. Konkurtsoei buruzko legeriaren arabera masaren kontrako kreditutzat jotzen 
diren zorrak geroratzeko eskabideak direnean.  

d. Gerorapen-eskabidearen xede den zorra lehenago ere geroratu denean eta 
eraginkortasuna galdu duenean, gerorapen-erabakian ezarritako baldintzetakoren 
bat ez betetzeagatik.  

 

55. ZEIN DA ERANTZUN ZUZENA ZERGA-BILKETARI BURUZKO 
ERREGELAMENDUA ONESTEN DUEN 125/2019 FORU DEKRETUAREN ARABERA?  

a. Ordaindu behar duenari enbargo-eginbidea jakinarazita abiaraziko da 
premiamendu-prozedura borondatez ordaintzeko epea igarotakoan.  

b. Egin beharreko enbargo bakoitza premiamendu-probidentzia batean 
dokumentatuko da. Ordaindu behar duen pertsona beraren hainbat zor metatu 
ahal izango dira, eta zerga-bilketako organo eskudunak aginduko ditu.  

c. Borondatez ordaintzeko epea bukatzen bada eta eskaturiko sartzea egiten ez 
bada, berehala enbargatuko dira ondasunak eta eskubideak.  

d. Premiamendu-probidentzia bakarrean, premiamendu-prozedura abiarazteko eta 
zordunaren ondasunak eta/edo betearaztea erabaki ahal izango da hainbat 
likidazio edo autolikidazio biltzen duen zenbatekoan.  

56. ZERGA-BETEBEHAR FORMALAK ARAUPETZEN DITUEN 205/2008 FORU 
DEKRETUAREN ARABERA, «ZERGAPEKOEN ZENTSUAN» PERTSONA FISIKOEI 
BURUZKO DATU HAUEK JASO BEHAR DIRA, BESTEAK BESTE (ADIERAZI ZEIN DEN 
ERANTZUN OKERRA):  

a. Izen-deiturak, sexua, jaioteguna, egoera zibila eta egoera zibilaren data. 

b. Identifikazio fiskaleko zenbakia. 

c. Jarduera ekonomikoetan, batzuetan zein guztietan, erabiltzen duen telefono 
zenbakia; edukiz gero, helbide elektronikoa eta webgunearen izena edo helbidea 
ere bai.  

d. Zerga egoitza eta higiezinaren zenbaki finkoa edo katastro erreferentzia, aplikatu 
beharreko arautegiaren arabera datu hauek eman beharrik ez dagoenean izan ezik. 

57. ZEIN DA ERANTZUN ZUZENA FAKTURAZIO-BETEBEHARREI BURUZKO 
ARAUDIA ONESTEN DUEN 4/2013 FORU DEKRETUAREN ARABERA?  

a. Fakturaren –paperean edo formatu elektronikoan– edukiaren osotasunak 
bermatuko du faktura egin behar duenaren identitatea zein faktura ematen 
duenarena.  

b. Faktura elektronikoa egiteko, ez da beharrezkoa izango hartzaileak baimena 
ematea.  

c. Fakturak Euskal Autonomia Erkidegoan ofiziala den hizkuntza batean egin 
beharko dira.  

d. Hartzaile batentzat egutegiko hil batean zehar hainbat egunetan egindako 
eragiketak faktura bakarrean bil daitezke.  

58. SOZIETATEEN GAINEKO ZERGARI BURUZKO 11/2013 FORU ARAUAREN 
ARABERA, ZEIN DA ERANTZUN ZUZENA ZERGA-BATERAKUNTZAREN 
ARAUBIDEARI DAGOKIONEZ?  

a. Zerga-baterakuntzaren araubidea nahitaez aplikatu behar da sozietate multzo 
batek betetzen dituenean Sozietateen gaineko Zergari buruzko Foru Arauaren 85. 
artikuluan talde fiskal bat dagoela ulertzeko ezartzen diren baldintzak. 

b. Zerga-zorra ordaintzeko betebeharra taldeko sozietate nagusiari dagokio, eta 
taldeko gainerako sozietateak erantzule subsidiariotzat joko dira zor hori 
ordaintzeko.  

c. Zerga-baterakuntzako talde bat egon daiteke entitate filialez bakarrik osatua, eta 
taldean ez egotea entitate nagusirik.  

d. Taldeko entitate nagusiak edo, hala badagokio, ordezkariak zehaztuko du 
baterakuntza-taldean sartzeko baldintzak betetzen dituzten entitateen artetik 
zeinek tributatuko duten araubide bereziaren arabera, borondatez aplikatzeko 
araubidea izanik.  

59. ZEIN DA ERANTZUN ZUZENA KOOPERATIBEN ARAUBIDE FISKALARI BURUZKO 
6/2018 FORU ARAUAREN ARABERA?  

a. Fiskalki babestuta ez dauden kooperatiba-sozietateen zerga-oinarri orokorrei 
% 20ko karga-tasa aplikatuko zaie. Hala ere, Sozietateen gaineko Zergari buruzko 
11/2013 Foru Arauaren 13. artikuluan enpresa bat mikroenpresatzat edo enpresa 
txikitzat hartzeko ezarritakoa betetzen duten tamaina txikiko kooperatibei %18 
karga-tasa aplikatuko zaie.  

b. Sozietateen gaineko Zergari buruzko arautegian jasotzen den enplegua 
sortzeagatiko kenkaria lan elkartuko kooperatibetan bazkide-langile berriak, 
probaldia gainditu ondoren, behin-betiko onartzean izango da aplikagarri, edozein 
dela ere duen titulartasun-portzentajea.  

c. Gastu kengarriak izango dira kooperatibek, beharturik, heziketarako eta 
kooperatiba-sustapenerako zein interes publikoa duten beste helburu 
batzuetarako, bai eta Nahitaezko Erreserba Funtserako, erabiltzen dituzten 
zenbateko guztiak.  

d. Kooperatiben zerga-oinarri bereziari bakarrik aplikatu ahal izango zaio aurretiko 
ekitaldietako zerga-oinarri negatiboen konpentsazioa parte bategatik, hau da, 
aurretiko ekitaldiotako zerga-oinarri negatiboetan ekitaldiotako zerga-oinarri 
berezietan sartutako errentekin bat datorren parteagatik.  

 

60. JOKOAREN GAINEKO ZERGA ARAUTZEN DUEN 3/2005 FORU ARAUAREN 
ARABERA (ADIERAZI ZEIN DEN ERANTZUN OKERRA):  

a. Honako Foru Araua joko-jarduerei aplikatuko zaie, berorien baimena EAEn 
ematen bada eta Bizkaiko Lurralde Historikoan egiten direnean.  

b. Makina edo tresna automatikoen bidezko jokoetan, berorien ustiapena baimendu 
eta horren ondorengo urteetan, zergaren sortzapena urte bakoitzeko urtarrilaren 
1ean gertatuko da. Makina baten ordez, antzeko ezaugarriak dituen mota bereko 
beste makina bat jartzeak, aldi berean, ez du kuota berririk sortuko. 

c. Zozketa eta tonbola bidezko jokoetan, eskaintzen diren sariek osatuko dute zerga-
oinarria.  

d. Ausazko jokoetarako gai diren makina edo tresna automatikoen ustiapenaren 
bidezko jokoetan, kuota finkoa eskatuko da makina edo tresna bakoitzeko.  

61. ASEGURU PRIMEN GAINEKO ZERGARI BURUZKO 2/1997 FORU DEKRETU 
ARAUEMAILEAREN ARABERA, ERAGIKETA BATZUK SALBUETSITA EGONGO DIRA. 
ZEIN DA ERANTZUN OKERRA?  

a. Aseguru entitateek Gizarte Segurantzaren Administrazioko organismoekin edo, 
haiei buruzko legeria zehatzean xedatutakoaren arabera, Gizarte Segurantzaren 
Araubide Berezietariko batzuk kudeatzeaz arduratzen diren zuzenbide publikoko 
entitateekin egindako itunen ondoriozko eragiketak.  

b. Nahitaezko aseguru sozialei eta pentsio plan eta fondoekiko sistema alternatiboak 
bideratzen dituzten aseguru kolektiboei buruzko eragiketak.  

c. Merkataritzako gaien edo bidaiarien nazioarteko garraiketarekin zerikusia duten 
aseguru eragiketak.  

d. Osasun laguntza eta gaixotasun aseguruko eragiketak.  

 

62. JOKO-JARDUEREN GAINEKO ZERGARI BURUZKO 7/2014 FORU ARAUAREN 
ARABERA, ZEIN DA ESTATU OSORAKO PUBLIZITATE- EDO SUSTAPEN-
HELBURUAK DITUZTEN AUSAZKO KONBINAZIOEN KARGA-TASA?  

a. Parte-hartzaileei eskainitako sarien edo emandako abantailen merkatu-balioaren 
zenbateko osoaren 100eko 10.  

b. Jokalariek dagozkion txartelak erosteagatik ordaindutakoaren batura osoaren 
100eko 10 izango da, inolako kenkaririk gabe.  

c. Parte-hartzaileei eskainitako sarien edo emandako abantailen merkatu-balioaren 
zenbateko osoaren 100eko 15.  

d. Jokalariek dagozkion txartelak erosteagatik ordaindutakoaren batura osoaren 
100eko 15 izango da, inolako kenkaririk gabe.  

63. ZERGA BEREZIEI BURUZKO 38/1992 LEGEAREN ARABERA, ZEIN DA DEFINIZIO 
ZUZENA?  

a. «Harrerako gordailua»: Lantzean behingoa ez den hartzaile erregistratu bat 
titularra den establezimendua. Bertan, bere ogibidea egiteko eta destinoaren 
EBko Estatu kideko eskudun agintariek emandako baimena betez, eteteko 
erregimenean dabiltzan zerga berezien xede diren produktuak, zergaren aplikazio 
lurraldetik datozenak, jaso daitezke.  

b. «Baimendutako gordailuzaina»: Lantegi baten edo harrerako gordailu baten titular 
den pertsona edo erakundea.   

c. «Gordailu fiskala»: Oliobideen edo gasbideen sare bat ezartzea edo instalatzea, 
non, emandako baimenaren arabera eta araudi bidez ezarririk dauden baldintzak 
eta beharkizunak betez, fabrikazio-zerga berezien xede diren produktuak 
biltegiratu, jaso, eman eta, hala badagokio, etete-erregimen bilakatzen diren.  

d. «Lantegia»: Emandako baimenari jarraiki, araudian ezarritako baldintza eta 
eskakizunak daudela, eteteko erregimenean, fabrikazioko zerga berezien eta 
ikatzaren eta elektrizitatearen gaineko zerga berezien xede diren produktuak 
atera, fabrikatu, eraldatu, biltegiratu, jaso eta eman ahal daitezkeen 
establezimendua.  

 

64. ZERGA BEREZIEI BURUZKO 38/1992 LEGEAREN ARABERA, NOIZ SORTZEN DA, 
FABRIKAZIOKO ZERGA BEREZIETAN, SORTZAPENA?  

a. Fabrikazioaren kasuetan, fabrikazioko zerga berezien xede diren produktuak 
fabrikatzeko momentuan.  

b. Zergari lotuta ez egotea eragiten duten galerak ez diren galerak gertatzen 
direnean, edo, une hori ezagutzen ez bada, galera horiek egiaztatzen direnean, 
fabrikazioko zerga berezien xede diren produktuak eteteko erregimenean eduki 
edo zirkulatzen direnean.  

c. Fabrikazioko zerga berezien xede diren produktuen Europar Batasunaren barruko 
zirkulazioan irregulartasunak egonez gero, baldin eta zerga dagoeneko sorrarazita 
badago beste Estatu kide batean, irregulartasuna gertatzen den unean, eta, hori 
jakin ezin bada, helmugako lekura bidaltzean.  

d. Inportazio-kasuetan, aduanatik bidaltzeko unean, are produktuak araubide 
etengarrian bidaiatzen dutenean ere.  

65. ZERGA BEREZIEI BURUZKO 38/1992 LEGEAREN ARABERA, FABRIKAZIOKO 
ZERGA BEREZIEI DAGOKIENEZ, ZEIN DA ERANTZUN OKERRA?  

a. Artisau-distilazioaren araubidea Alkohol eta Edari Eratorrien gaineko Zergaren 
ezarpen sistema erraztua da eta berari heldu behar diote artisau distilatzaileek.  

b. Tarteko ekoizkinen gaineko zergaren oinarria osatuko du zerga horren eremu 
objektiboaren barruan sartzen diren ekoizkinen bolumenak, 20º C-ko 
tenperaturan ekoizkin akabatuaren hektolitrotan adierazia.  

c. Ardoaren eta edari hartzituen gaineko zergaren eremu objektiboa osatzen dute 
ardo lasaiak, ardo apartsuak, edari hartzitu lasaiek eta edari hartzitu apartsuek.  

d. Garagardoaren gaineko zerga, bere eremu objektiboaren barruko ekoizkinei 
dagokienez, epigrafe batzuen arabera eskatuko da, hartutako alkohol gradu 
bolumetrikoaren edo Plato graduaren maila jakin baten arabera.  

 

66. ZERGA BEREZIEI BURUZKO 38/1992 LEGEAREN ARABERA, ZENBAIT 
GARRAIOBIDEREN GAINEKO ZERGA BEREZIARI DAGOKIONEZ, ZER EGONGO DA 
ZERGARI LOTURIK? (ADIERAZI ERANTZUN OKERRA):  

a. Ibilgailu automobil berriak edo erabiliak, bide eta lur publikoetatik zirkulatzeko 
motorrez eragindakoak eta atoi osagarriez hornituak, Espainian lehenbiziz behin 
betiko matrikulatzea, lege honetan ezarritako salbuespenak izan ezik.  

b. Nolanahi ere, luzera edozein izanik, lege honetan definitutako itsas motorren 
lehenengo matrikulazioa sartuta egongo da.  

c. Aireuntziak, hegaxkinak eta gainerako aireuntziak, berriak zein erabiliak, motore 
mekanikodunak, Aireuntzien Erregistroan lehenbiziz behin betiko matrikulatzea, 
lege honetan ezarritako salbuespenak izan ezik.  

d. Aurreko atalek aipatutako garraio-bitartekoen erabilera- eta zirkulazio-zerga 
Espainian ordaindu beharko dute, lehenengo xedapen osagarrian aurrez 
ikusitakoarekin bat, behin betiko matrikulazioa Espainian ez denean eskatu. Lege 
honetan ezarritako epearen barruan egin beharko da.  

67. ZERGA BEREZIEI BURUZKO 38/1992 LEGEAREN ARABERA, ZENBAIT 
GARRAIOBIDEREN GAINEKO ZERGA BEREZIARI DAGOKIONEZ, ZERGATIK 
SALBUETSITA EGONGO DIRA:  

a. Mugikortasun mugatua duten pertsonentzako ibilgailuak, baldin eta eskurapen-
datatik 4 urte igaro baino lehen eskualdatzen ez badira.  

b. Indarreko legeriaren arabera, taxi, autotaxi edo autoturismoak diren ibilgailu 
automobilak, baldin eta eskurapen-datatik 4 urte igaro baino lehen transmititzen 
ez badira.  

c. Gidarien irakaskuntza jardueran, kontraprestazio bidez, aritzeari soilik atxikitzeko 
matrikulatzen diren ibilgailu automobilak, baldin eta eskurapen-datatik 4 urte 
igaro baino lehen eskualdatzen ez badira.  

d. Alogera jardueretan aritzeari soilik atxikitzeko matrikulatzen diren ibilgailu 
automobilak, betiere zerga-egitatea egin denetik gutxienez 4 urtez eusten bazaie 
salbuespenaren baldintzei.  

 

68. ZERGA BEREZIEI BURUZKO 38/1992 LEGEAREN ARABERA, HAUETARIKO ZEIN 
DA FABRIKAZIOAREN GAINEKO ZERGA BEREZI?  

a. Ikatzaren gaineko zerga berezia. 

b. Hidrokarburoen gaineko zerga berezia. 

c. Energia elektrikoaren ekoizpenaren balioaren gaineko zerga berezia. 

d. Gasaren, petrolioaren eta kondentsatuen erauzte-balioaren gaineko zerga 
berezia. 

 

69. ZEIN DA ERANTZUN ZUZENA ENERGIA ELEKTRIKOAREN EKOIZPENAREN 
BALIOAREN GAINEKO ZERGARI BURUZKO 6/2014 FORU ARAUAREN ARABERA?  

a. Zergaldian instalazio bakoitzean zentraletako barretan neurtutako energia 
elektrikoa ekoizteagatik edo sistema elektrikora sartzeagatik zergadunak jaso 
beharreko zenbateko osoa izango da zerga-oinarria.  

b. Zergaldia urte naturalarekin bat etorriko da, non eta zergadunak ekitaldia amaitu 
aurretik instalazioaren jarduera eteten ez duen. Azken kasu horretan, jarduera 
uzten den egunean hasiko da zergaldia.   

c. Zergaldiaren lehen egunean sortuko da zerga.  

d. Zerga honen zergadun izango dira ekoizteko, merkaturatzeko eta energia 
elektrikoa sistemetara sartzeko jarduerak egiten dituzten pertsona fisiko edo 
juridikoak eta Bizkaiko Lurralde Historikoko Zergei buruzko martxoaren 10eko 
2/2005 Foru Arauko 34. artikuluko 3. zenbakian aipatzen diren erakundeak.   

70. ZEIN DA ERANTZUN ZUZENA GASAREN, PETROLIOAREN ETA 
KONDENTSATUEN ERAUZTE-BALIOAREN GAINEKO ZERGAREN 1/2019 FORU 
ARAUAREN ARABERA?  

a. Zergaren zerga-oinarria gasaren, petrolioaren eta kondentsatuen erreferentzia-
prezioak eratuko du.  

b. Zerga-oinarria kalkulatzeko, erauzi den produktuaren osoko bolumena metro 
kubikotan adieraziko da, zero gradu zentigraduko hozberoan eta bar bateko 
presioan neurtuta, petrolioaren eta kondentsatuen kasuan.  

c. Zerga sortu den urteko apirilaren eta urriaren lehenengo 25 egun naturalen 
barruan, zergadunek ordainketa zatikatu bat egin beharko dute abian den 
zergaldiari dagokion likidazioaren kontura.  

d. Zerga-egitate diren jarduerak gauzatzen dituzten ustiapen-kontzesio guztietarako 
erabakiko da zerga-oinarria.  

 

71. ZEIN DA ERANTZUN ZUZENA BEROTEGI-EFEKTUKO GAS FLUORDUNEN 
GAINEKO ZERGARI BURUZKO 5/2104 FORU ARAUAREN ARABERA?  

a. Berotegi Efektuko Gas Fluordunen gaineko Zerga zeharkako tributu bat da, 
Espainiako lurraldean gas horiek fabrikatzea kargatzen duena. 

b. Zergadunek likidazio-aldi bakoitzean sortutako zergaren kuotetatik murriztu ahal 
izango dute zergadunak zergaren aplikazio-lurraldetik kanpo bidalitako gasak 
direla-eta ordaindutako zenbatekoa.  

c. Ez dute eskubiderik izango ordaindutako zergaren zenbatekoa itzul dakiela 
eskatzeko zergaren xede diren gasen inportatzaileek, baldin eta gasok eurek edo 
hirugarren batek, haien izenean edo kontura, zergaren aplikazio-lurraldetik kanpo 
bidali badituzte.  

d. Zergadunek zergaren autolikidazioa egin beharko dute, eta zerga ordaindu. 
Likidazio-aldia hilabete naturala izango da.  

72. ONDASUNEN HIGIEZINEN GAINEKO ZERGARI BURUZKO 4/2016 FORU 
ARAUAREN ARABERA, HAUETARIKO ZEIN EZ DAUDE ZERGA HORREN MENPE?  

a. Bizkaiko Foru Aldundiaren titulartasuneko errepideak, bideak eta gainerako 
lehorreko bideak, baldin eta Bizkaiko Foru Aldundiak berak edo haren mendeko 
erakunde batek zuzenean kudeatzen edo ustiatzen baditu, betiere BFAk 
partaidetza handiena duena, bai eta kudeaketa edo ustiapen horri lotutako 
higiezinak ere. 

b. Errepideak, bideak, gainerako lurreko bideak nahiz itsaso eta lehorraren arteko 
jabari publikoko ondasunak zein jabari publiko hidraulikoko ondasunak, baldin eta 
erabiltzaileentzat aprobetxamendu publiko eta doakoa badute. 

c. Trenbideek atzemandako lurrak eta lur horietan dauden eraikinak, baldin eta 
geltokiak edo biltegiak badira edo lineak ustiatzeko ezinbestekoa den zerbitzuren 
baterako behar badira. 

d. Auzo-ondasunak eta amankomuneko auzo-mendiak. 

 

73. KONTUAN HARTURIK 2/1992 FORU DEKRETU ARAU-EMAILEA, EKONOMI 
JARDUEREN GAINEKO ZERGARI BURUZKO 6/1989 FORU ARAUAREN TESTU 
BATEGINA ONESTEN DUENA, KASU HAUETATIK ZEIN DA ZERGA-EGITATE?  

a. Lan pertsonalen edo lanbide-zerbitzuen ordainean jasotako ekoizkinen salmenta.  

b. Establezimendua apaindu edo edertzeko xede hutsezko gaiak erakustea.  

c. Txikizkako salmenta denean, egintza bakar bat edo eragiketa isolatu bat burutzea.  

d. Bezeroentzako opari-gaiak erakustea.  

 

 

 

 

 

 

HEMEN AMAITZEN DA BARNE-SUSTAPENEKO AZTERKETA 

ERANTZUN ITZAZU ERRESERBAKO GALDERAK (91. GALDERATIK 100.ERA, BIAK 
BARNE) 

74. ESPAINIAKO KONSTITUZIOAREN 148. ARTIKULUAREN ARABERA, HONAKO 
HAUETAKO ZEIN GAI IZAN DAITEZKE AUTONOMIA-ERKIDEGOEN 
ESKUMENEKOAK?  

a. Lurralde-antolakuntza, hirigintza eta etxebizitza.  

b. Jabetza intelektualari eta industria jabetzari buruzko legegintza.  

c. Ikerkuntza zientifiko eta teknikoa bultzatzea eta haren koordinazio orokorra 
egitea.  

d. Armak eta lehergailuak ekoitzi, saldu nahiz erosi, eduki eta erabiltzeko araubidea.  

 

75. AUTONOMIA ELKARTE OSORAKO ERAKUNDEEN ETA BERTAKO KONDAIRA 
LURRALDEETAKO FORUZKO JARDUTZE ERAKUNDEEN ARTEKO HARREMANEI 
BURUZKO 27/1983 LEGEAREN ARABERA, BEHEAN AIPATZEN DIRENETARIKO 
BATZUK KONDAIRA LURRALDEETAKO FORU OGASUNTZEN BERARIZKO DIRU-
ESKURAKETAK DIRA. ZEIN DA ERANTZUN OKERRA?  

a. Norbanako alorreko Legepeko diru-eskuraketak eta bere ondaretikako irabaziak. 

b. Gauzetango diru-ezarketak inorentzakotzetik datozen diru-eskuraketak.  

c. Dirubidetza-ogasunen balio-aldakuntzatik datozen diru-eskuraketak. 

d. Zorpetzetikako diru-eskuraketak, eta dirubidetza-zorpideen gainontzeko balio-
aldakuntzak. 

76. ADMINISTRAZIO PUBLIKOEN ADMINISTRAZIO PROZEDURA ERKIDEAREN 
39/2015 LEGEAREN ARABERA, ZEIN DA ERANTZUN ZUZENA ADMINISTRAZIO-
ERREKURTSOEN ARAUBIDE JURIDIKOARI DAGOKIONEZ?  

a. Gora jotzeko errekurtsoaren ebazpena emateko eta jakinarazteko gehieneko epea 
hilabetekoa izango da.  

b. Administrazioarekiko auzi-errekurtsorik ezin jarriko da ebazpen espresua eman 
arte edo jarritako berraztertze-errekurtsoaren presuntziozko ezespena gertatu 
arte.  

c. Berrikuspen-errekurtso berezia, egintza ematean egitezko okerren bat gertatzean, 
ebazpen aurkaratua jakinarazi ondorengo hiru hilabeteko epean jarriko da.  

d. Berrikuspen-errekurtso berezia aurkeztu eta hilabetean ebazpena eman eta 
jakinarazi ez bada, errekurtsoa ezetsitzat joko da, eta zabalik geratuko da 
administrazioarekiko auzien jurisdikzioko bidea.  

77. KONTUAN HARTURIK 5/2013 FORU DEKRETU ARAUEMAILEA, AURREKONTUEI 
BURUZKO 5/2006 FORU ARAUAREN TESTU BATEGINA ONARTZEN DUENA, ZEIN 
DA ERANTZUN ZUZENA? 

a. Foru Ogasuna eduki ekonomikoa duten eta bakarrik Foru Aldundiaren 
titulartasunekoak diren eskubide eta betebehar guztiek osatzen dute.  

b. Foru Ogasunak Estatuko Ogasunak dituen ahalmen eta prerrogatiba berdinak 
izango ditu.  

c. Foru Ogasunaren izaera publikoko eskubideak dira jaraunspen, legatu edo 
dohaintza gisa egindako eskuraketak.  

d. Foru Ogasunaren izaera pribatuko eskubideak dira zorpetze-eragiketetatik 
datozenak.  

 

78. EUSKARAREN ERABILERA NORMALIZATZEKO 10/1982 OINARRIZKO 
LEGEAREN ARABERA, KONTUAN HARTURIK EUSKARAREN ERABILERA HERRI-
ADMINISTRAZIOAN EUSKAL HERRIKO AUTONOMIA ERKIDEGOAREN LUR-
EREMUAN, ZEIN DA ERANTZUN ZUZENA?  

a. Euskara eta gaztelania dira Euskal Herriko hizkuntza propioak.  

b. Autonomia Erkidegoaren menpeko erregistro publikoetan, direla Jaurlaritzarenak, 
bere erakunde autonomiadunenak, foru-administrazioenak, toki-
administrazioenak edota besterenak, dokumentuak lerrokatzea bi hizkuntzetan 
egingo da.  

c. Euskal Herriko Autonomia Erkidegoan kokatutako herri-aginteek esku hartzen 
duten egintza guztiak eta baita administrazioaren jakinarazpen eta adierazpenak 
ere bi hizkuntzetan idatzita egon beharko dute, salbu eta interesdun partikularrek 
Autonomia Erkidegoko hizkuntza ofizialetako bat berariaz erabiltzea aukeratzen 
badute.  

d. Ziurtagiriak egiteko, eginak dauden hizkuntza ofizialean egingo dira, inolako 
itzulpenik ezin eska daitekeela.  

79. BIZKAIKO KONDAIRA LURRALDEKO FORU ERAKUNDEEN HAUTAPEN, 
ANTOLAKETA, ERREGIMEN ETA FUNTZIONAMENDUARI BURUZKO 3/1987 FORU 
ARAUAREN ARABERA, ZEIN DA ERANTZUN ZUZENA?  

a. Foru-arauak, Batzar Nagusien Osoko Bilkurak izenpetuak egon eta Diputatu 
Nagusiak aldarrikatuko ditu.  

b. Arauemate-dekretuak, Diputatu Nagusiak izenpetu eta aldarrikatu ditu.  

c. Diputatu Nagusiaren Foru Dekretuak, Diputatu Nagusiak eta proposatzen du(t)en 
Foru Diputatuak/Diputatuek izenpetuko dituzte.  

d. Baieztapen guztiak okerrak dira. 

80. ZEIN DA ERANTZUN ZUZENA EMAKUMEEN ETA GIZONEN 
BERDINTASUNERAKO 4/2018 FORU ARAUAREN ARABERA?  

a. Foru-arau hau Bizkaiko Lurralde Historikoko foru-sektore publiko osoari 
aplikatzekoa da.  

b. Foru-arau hau ez zaie aplikagarri Bizkaiko Lurralde Historikoko merkataritzako 
foru-sozietateei.  

c. Foru Arau hau Bizkaiko Foru Aldundiari bakarrik aplikatzekoa da.  

d. Foru-arau hau ez zaie aplikagarri Bizkaiko Lurralde Historikoko foru-organismo 
autonomoei, zeinek arautuko baitituzte, euren eskumenen esparruan, 
emakumeen eta gizonen berdintasuna sustatu eta bermatzeko neurriak.  

81. ZEIN DA ERANTZUN ZUZENA BIZKAIKO GARDENTASUNARI BURUZKO 1/2016 
FORU ARAUAREN ARABERA?  

a. Informazio publikoa eskuratzeko eskubidea baliatzeko, egiaztatu behar da norbera 
interesduna dela edo bestelako eskubide eta interes legitimoa duela.  

b. Informazio publikoa eskuratzeko eskubidea baliatzeko ez da behar motibaziorik, 
ezta interesdun izaera edo bestelako eskubide edo interes legitimorik egiaztatzea 
ere. 

c. Informazio publikoa eskuratzeko eskubidea baliatzeko, egiaztatu behar da norbera 
interesduna dela edo bestelako eskubide eta interes legitimoa duela, bai eta 
zilegizko motibazioa dagoela ere.  

d. Informazio publikoa eskuratzeko eskubidea baliatzeko ez da behar motibaziorik, 
baina egiaztatu behar da norbera interesduna dela eta bestelako eskubide edo 
interes legitimoa duela.  

82. KODE ZIBILAREN ARABERA, ZEIN DA ERANTZUN ZUZENA EDUKITZARI 
DAGOKIONEZ?  

a. Edukitza eskura dezakete edukitza hori lupertuko duenak berak, horren legezko 
ordezkariak eta mandatariak. Ezin izango du inola ere eskuratu mandaturik ez 
duen hirugarren batek.  

b. Ugazaba moduan eskuratu eta lupertzen den edukitza bakarrik izan daiteke jabaria 
eskuratzeko titulua.  

c. Gauza higiezinaren gaineko edukitzak berez dakar, betiere, gauza horren barruan 
dauden altzari eta objektuen gainekoa ere.  

d. Ugazaba moduan edukitza duenak bere mesederako du edukitzeko titulu zuzena 
duelako lege-presuntzioa, baina titulua erakustera behartu ahal da pertsona hori.  

83. KODE ZIBILAREN ARABERA, ZEIN DA ERANTZUN ZUZENA GOZAMENARI 
DAGOKIONEZ?  

a. Gozamena eratzen da lege bidez; subjektu pribatuen borondatez, borondate hori 
bizien arteko egintzetan edo azken nahian azalduta; bai eta preskripzio bidez ere.  

b. Gozamena era daiteke gauzak ematen dituen fruitu guztien edo batzuen gain, 
pertsona batentzat edo batzuentzat, betiere ondoz ondo, egun jakin batetik 
aurrera edo egun jakin bat arte, huts-hutsean edo baldintzapean.  

c. Gozamena edozein eskubideren gain era daiteke.  

d. Gozamenpeko gauzak, kontsumigarriak izan ez arren, erabileraren erabileraz 
narriatzen badira, gozamendunak gauza horiek erabil ditzake euren xedearen 
arabera, baina ez du zertan haiek itzuli gozamena amaitzean.  

84. EUSKAL ZUZENBIDE ZIBILARI BURUZKO 5/2015 LEGEAREN ARABERA, ZEIN DA 
ERANTZUN OKERRA?  

a. Senipartedunak dira: seme-alabak edo ondorengoak, edozein gradutan; eta 
alarguna edo bizirik dirauen izatezko bikotekidea, horren gozamen-kuota dela 
bide, eta, betiere, beste jaraunsle-mota guztiekin batera.  

b. Ondorengoen senipartea jarauntsiaren gaineko kuota bat da, balio 
ekonomikoaren arabera kalkulatzen dena; testamentugileak kuota hori eratxiki 
ahal die bere oinordekoei, jaraunsle-izendapenaren bidez, legatuaren bidez, 
dohaintzaren bidez nahiz bestelako moduez.  

c. Testamentugileak betebeharra du, bere oinordekoei senipartea eskualdatzeko; 
baina, horien artean, bat edo batzuk aukera ditzake, eta gainerakoak baztertu, 
esanbidez nahiz isilbidez.  

d. Seniparteari ezin uko egin dakioke, kausatzailearen heriotza gertatu aurretik, 
horretarako eginiko oinordetza-itunaren bidez, kausatzailearen eta 
senipartedunaren artean.  

85. EUSKAL ZUZENBIDE ZIBILARI BURUZKO 5/2015 LEGEAREN ARABERA, ZEIN 
ERANTZUN DA ZUZENA ALARGUNAREN GOZAMENARI DAGOKIONEZ?  

a. Alargunak edo bizirik dirauen izatezko bikotekideak gozamen-eskubidea izango 
du kausatzaileak utzitako ondasun guztien gainean, ondorengoekin batera 
agertuz gero.  

b. Alargunak edo bizirik dirauen izatezko bikotekideak, ondorengorik egon ezean, 
gozamen-eskubidea izango du kausatzaileak utzitako ondasun guztien herenen 
gainean.  

c. Alargunak edo bizirik dirauen izatezko bikotekideak gozamen-eskubidea izango 
du, kausatzaileak utzitako ondasun guztien erdien gainean, ondorengoekin batera 
agertuz gero.  

d. Alargunak edo bizirik dirauen izatezko bikotekideak, ondorengorik egon ezean, 
gozamen-eskubidea izango du kausatzaileak utzitako ondasun guztien gainean.  

86. LANGILEEN ESTATUTUAREN ARABERA, ZEIN DA ERANTZUN ZUZENA? 

a. Lege-xedapenen batean hala eskatzen denean, idatziz jaso beharko dira lan-
kontratuak. Nolanahi ere, lanaldi partzialeko lan-kontratuak, lan-kontratu finko-
etendunak eta txanda-kontratuak eta lan edo zerbitzu jakineko kontratuak, 
guztiok, idatziz jaso behar dira.  

b. Lan-kontratua idatziz jasotzeko eskakizuna betetzen ez bada, kontratua jardunaldi 
partzialerako egin dela ulertu beharko da, baldin eta, kontratua jardunaldi osorako 
dela egiaztatzeko, kontrako frogarik aurkezten ez bada.  

c. Lege-xedapenen batean hala eskatzen denean, idatziz jaso beharko dira lan-
kontratuak. Denbora-mugarik gabeko lan-kontratuak, nolanahi ere, idatziz jaso 
behar dira.  

d. Lan-kontratua idatziz jasotzeko eskakizuna betetzen ez bada,edozein alderdik 
eska dezake kontratua idatziz gauzatzeko, nolanahi ere, lan-harremanak behin 
amaituta.  

 

87. KAPITAL-SOZIETATEEI BURUKO LEGEAREN TESTU BATEGINA ONESTEN DUEN 
1/2020 LEGEGINTZAKO ERREGE-DEKRETUAREN ARABERA, ZEIN DA ERANTZUN 
ZUZENA?  

a. Erantzukizun mugatuko sozietatean, kapitala, zeina akziotan banaturik egongo 
baita, bazkide guztien ekarpenen bidez osatuko da, eta bazkideek ez dute 
pertsonalki erantzungo sozietatearen zorrez.  

b. Erantzukizun mugatuko sozietate bat likidatuz gero, dela borondatez zein 
nahitaez, betiere haren kapital soziala hiru mila euroko zifrara iristen ez den 
kasuan, sozietatearen ondarea aski ez bada haren eginbide sozialak ordaintzeko, 
bazkideek modu solidarioan erantzungo dute hiru mila euroko zenbatekoaren eta 
kapital harpidetuaren zifraren arteko aldea ordaintzeaz.  

c. Sozietate mugatuaren kapital soziala ezin izango da hiru mila euro baino 
gutxiagokoa eta hain zuzen ere diru horretan adieraziko da.  

d. Erantzukizun mugatuko sozietateek, betiere haien kapital soziala sei mila euroko 
zifrara iristen ez den kasuan, mozkinen ehuneko 20ri dagokion zifra bera bideratu 
beharko dute, gutxienez, legezko erreserbara, harik eta erreserba hori, kapital 
sozialarekin batera, hiru mila euroko zenbatekora iritsi arte.  

88. KAPITAL-SOZIETATEEI BURUKO LEGEAREN TESTU BATEGINA ONESTEN 
DUEN 1/2020 LEGEGINTZAKO ERREGE-DEKRETUAREN ARABERA, ZEIN DA 
ERANTZUN ZUZENA KAPITAL-SOZIETATEEN BATZAR NAGUSIARI DAGOKIONEZ?  

a. Kapital-sozietateetako bazkide guztiak, are bileran parte hartu ez dutenak, batzar 
nagusiak hartutako erabakien mende geratuko dira, eta disidenteak soilik utziko 
dira kanpoan.  

b. Kapital-sozietateetako administratzaileek batzar nagusia deitu beharko dute hala 
eskatzen badu gutxienez kapital sozialaren ehuneko bat ordezkatzen duen 
bazkide batek edo gehiagok, eztabaidatu beharreko gaiak adieraziz eskaeran.  

c. Erantzukizun mugatuko sozietatean, bazkide guztiek dute batzar nagusira joateko 
eskubidea. Hala ere, estatutuetan galdatu ahalko da gutxieneko partaidetza 
kopuru baten titulartasuna batzar nagusira joateko.  

d. Kapital-sozietateetan, ohiko batzar nagusia baliozkoa izango da epez kanpo deitu 
edo bildu bada ere.  

 

89. EUSKADIKO KOOPERATIBEI BURUZKO 11/2019 LEGEAREN ARABERA, ZEIN DA 
ERANTZUN ZUZENA?  

a. Gutxieneko kapital soziala ezin izango da sei mila euro baino gutxiagokoa izan, eta 
eurotan adieraziko da. Kooperatiba sortzen den une beretik ordainduta egon 
beharko da gutxieneko legezko kapital horri dagokion kopuru osoa.  

b. Gutxieneko kapital soziala ezin izango da hiru mila euro baino gutxiagokoa izan, 
eta eurotan adieraziko da. Kooperatiba sortzen den une beretik ordainduta egon 
beharko da gutxieneko legezko kapital horri dagokion kopuru osoa. 

c. Gutxieneko kapital soziala ezin izango da hiru mila euro baino gutxiagokoa izan, 
eta eurotan adieraziko da. Kooperatiba sortzen den unean gutxieneko kapital 
sozialaren ehuneko hogeita bost ordaindu beharko da.  

d. Gutxieneko kapital soziala ezin izango da sei mila euro baino gutxiagokoa izan, eta 
eurotan adieraziko da. Kooperatiba sortzen den unean gutxieneko kapital 
sozialaren ehuneko hogeita bost ordaindu beharko da.  

90. EUSKADIKO KOOPERATIBEI BURUZKO 11/2019 LEGEAREN ARABERA, ZEIN 
DA ERANTZUN ZUZENA HAIEN ARAUBIDE EKONOMIKOARI DAGOKIONEZ?  

a. Bazkideek sozietatearen zorren erantzukizun pertsonala izango dute, salbu eta 
nahitaez baja hartu behar badute bazkide izateko betekizunak galdu dituztelako.  

b. Baja ematen duten bazkideek, behin zehazten denean itzuli beharreko ekarpenen 
zenbatekoa, baja eman aurretik kooperatibak egin zituen zorrengatik bakarrik 
izango dute erantzukizuna.  

c. Administratzaileek ezingo dute ez kooperatibaren helburu sozialarekin lehian 
dagoen jarduerarik gauzatu, ez horrelako jarduerak gauzatzen dituztenekin 
lankidetzan aritu, salbu eta zaintza-batzordeak espresuki horretarako baimena 
ematen duen kasuetan.  

d. Administratzaileek kide anitzeko organoa osatuko dute, eta organo horri 
artezkaritza-kontseilua deituko zaio. Dena den, kooperatiban hamar bazkide baino 
gehiago ez baldin badira, administratzaile bakarra izatea aurreikusi ahal izango da 
estatutuetan. 

ERRESERBAKO GALDERAK 

 

 

91. BALIO ERANTSIAREN GAINEKO ZERGARI BURUZKO 7/1994 FORU ARAUAREN 
ARABERA, ZERGA EGITATEA GAUZATU BAINO LEHENAGOKO ORDAINKETA 
AURRERATUAK SORTZEN DITUZTEN ETA BEZ-ARI LOTURIK DAUDEN 
ERAGIKETETAN, NOIZ GERTATUKO DA SORTZAPENA?  

a. Kasu guztietan, benetan hartzen den zenbatekoengatiko prezioaren guztizko edo 
zatikako kobrantzaren unean.  

b. Benetan hartzen den zenbatekoengatiko prezioaren guztizko edo zatikako 
kobrantzaren unean, salbuespen bakarrarekin: 25. artikuluan arautzen diren 
ondasun-emateetako salbuespenak.  

c. Salmenta-komisioko kontratua dela bide komisio-emailearen eta komisiodunaren 
artean egiten diren ondasun-eskualdeketetan, azkenak bere izenean diharduela, 
zerga komisiodunak ondasunak ematen dituenean sortuko da.  

d. Interfaze digitalen bidez egiten diren ondasun-emateetan (8 bis artikuluan 
definiturikoetan), bezeroak ordainketa onartzen duenean gertatuko da.  

92. EUSKAL AUTONOMIA ERKIDEGOAREKIKO EKONOMIA ITUNA ONESTUEN 
DUEN 12/2002 LEGEAREN ARABERA, ZEIN DA ERANTZUN ZUZENA EZ-
EGOILIARREN ERRENTAREN GAINEKO ZERGARI DAGOKIONEZ?  

a. Establezimendu iraunkorrik gabe lortutako errentak kargatzen direnean, lurraldea 
dela-eta eskuduna den foru-aldundiak ordainaraziko du zerga, errentak Euskadin 
lortuak edo sortuak badira, ohiko bizilekua Euskadin duten pertsona fisikoei 
ordainduriko interes, kanon eta kapital higigarriaren bestelako etekinen kasuan.  

b. Ez-egoiliarren errentaren gaineko zergari buruzko araudian ezarritako baldintzak 
betetzen dituela-eta, zergadunak pertsona fisikoen errentaren gaineko zerga 
ordaintzea aukeratzen badu, aukerako araubidea aplikatzeko orduan, lurraldea 
dela-eta eskuduna den foru-aldundiaren araudia hartuko da kontuan, baldin eta 
zergadunak Euskadiko lurraldean lortzen duen errentak Espainian lortzen duen 
errenta osoaren zatirik handiena egiten badu.  

c. Establezimendu iraunkorrik gabe lortutako errentak kargatzen direnean, lurraldea 
dela-eta eskuduna den foru-aldundiak ordainaraziko du zerga, artistek edo 
kirolariek Euskadiko lurraldean egindako jarduketa pertsonaletatik edo jarduketa 
horiekin zerikusia duen beste edozein jardueratatik zuzenean edo zeharka 
ateratako etekinen kasuan, salbu eta etekin horiek artistak edo kirolariak berak ez 
beste pertsona edo erakunderen batek hartzen baditu.  

d. Pertsona fisiko edo erakunde batek establezimendu iraunkorraren bidez 
diharduela ulertuko da baldin eta, edozein titulu dela bide, edozein motatako 
instalazio edo lantokiren bat badu, eta bere jarduera bertan egiten badu osorik 
nahiz zati batean; eta bertan agenteren batek badihardu, bere izenean, kontratuak 
egiteko eskuespenaren bidez, eta agente horrek ahalorde horiek erabili ohi 
dituenean.  

 

93. ZEIN DA ERANTZUN ZUZENA SOZIETATEEN GAINEKO ZERGARI BURUZKO 
11/2013 FORU ARAUAREN ARABERA?  

a. Zuzeneko zenbatespenaren araubidean, zerga-oinarria kalkulatzeko zuzendu egin 
behar da kontabilitateko emaitza, foru arau honetan ezarritako manuak aplikatuz. 
Kontabilitateko emaitza hori zehazteko, zergadunak ezarritakoa aplikatuko da, 
betiere urteko kontuak onartuak izan badira.  

b. Zuzeneko zenbatespenaren araubidea ez da zerga-oinarria zehazteko araubide 
bakarra, eta zenbatespen objektiboaren edo zeharkako zenbatespenaren 
araubidea ere erabil daiteke, Sozietateen gaineko Zergaren Foru Arauan nahiz 
Bizkaiko Lurralde Historikoko Zergei buruzko Foru Arau Orokorrean jasotako 
kasuetan.  

c. Ondare-sozietateek zenbatespen objektiboaren araubidearen arabera zehaztuko 
dute betiere euren zerga-oinarria.  

d. Sozietateen gaineko zergan, likidazio-oinarria eragiketa honen emaitza izango da: 
zerga-oinarria ken aurreko ekitaldietako zerga-oinarri negatiboen 
konpentsazioaren zenbatekoa.  

94. ZEIN DA ERANTZUN ZUZENA SOZIETATEEN GAINEKO ZERGARI BURUZKO 
11/2013 FORU ARAUAREN 38. ARTIKULUAN XEDATUTAKOAREN ARABERA?  

a. Foru-arau horretako 12.2 artikuluaren arabera salbuespen partziala duten 
entitateek ez dituzte zerga-oinarrian sartuko euren helburu soziala osatzen duten 
ustiapen ekonomikoen etekinak.  

b. Foru-arau honetako 12.2 artikuluaren arabera salbuespen partziala duten 
entitateek ez dituzte zerga-oinarrian sartuko kostu gabeko eskuratze eta 
eskualdatzeen ondoriozko errentak, baldin eta batzuk eta besteak entitateon 
helburua edo xede espezifikoa betez lortzen edo egiten badira.  

c. Foru Arauaren 12.2 artikuluan aipatzen diren eta salbuespen partziala duten 
entitateek errentak ez sartzeko, aldez aurretik horretarako eskabidea egin 
beharko da eta Zerga Administrazioak onartu beharko du.  

d. Foru Arauaren 12.2 artikuluan aipatzen diren eta salbuespen partziala duten 
entitateek errentak ez sartzeak, eragina du, betiere, xede edo helburu espezifikoa 
betetzeari afektatutako ondasunak kostu bidez eskualdatzean sortzen direnetan.  

 

95. BILBON ESTABLEZIMENDUA DUEN ENPRESA BATEK BERLINEN 
ESTABLEZIMENDUA DUEN ENPRESA BATEN MAKINERIA ESKURATZEN DU. 
ALEMANIAKO ENPRESAK BILBORAKO GARRAIOA EGITEN DU, ETA MAKINERIA 
MUNTATU ETA INSTALATZEN DU. MAKINERIA IBILGETUTA GERATZEN DA 
BEZEROAREN INSTALAZIOETAN. HORI DA, BI ENPRESONTZAT, NAZIOARTEKO 
ONDASUN-EMATE EDO ZERBITZU-PRESTAZIO BAKARRA AURTEN (ORAIN ARTE, 
BARNE ERAGIKETAK BAKARRIK EGITEN ZITUZTEN, EUREN HERRIALDEETAN 
ESTABLEZIMENDUA DUTEN BEZEROENTZAT). BALIO ERANTSIAREN GAINEKO 
ZERGARI BURUZKO FORU ARAUAREN ARABERA, ZEIN DA ERANTZUN ZUZENA?  

a. BEZa aplikatzen den lurraldean kokatutako ondasun-emate bat da, eta Bilboko 
enpresa da subjektu pasiboa. 

b. Elkartebarneko ondasun-eskuraketa bat da, eta Bilboko enpresa da subjektu 
pasiboa. 

c. Elkartebarneko ondasun-eskuraketa bat da, eta Alemaniako enpresa da subjektu 
pasiboa. 

d. BEZa aplikatzen den lurraldean kokatutako ondasun-emate bat da, eta 
Alemaniako enpresa da subjektu pasiboa. 

96. SOZIETATEEN GAINEKO ZERGARI BURUZKO 11/2013 FORU ARAUAREN 
ARABERA, KONTUAN HAR BEDI HONAKO HAUEN ARAUBIDE BEREZIA: BAT-
EGITEAK, ZATIKETAK, AKTIBOEN EKARPENAK, BALORE TRUKEAK, AKTIBO ETA 
PASIBO OSOAREN LAGAPENAK, ETA EUROPAKO SOZIETATE BATEN EDO 
KOOPERATIBA-SOZIETATE BATEN EGOITZA EUROPAR BATASUNEKO ESTATU 
KIDE BATETIK BESTE BATERA ALDATZEA. ZEIN DA ERANTZUN ZUZENA?  

a. Araubide berezian araututako eragiketek bertan ezarritako araubidea aplikatzen 
dutela ulertuko da, salbu eta beren-beregi ez bada kontrakoa adierazten Zerga 
Administrazioari jakinarazpen bat eginez.  

b. Enuntziatuan deskribatu diren eta araubide berezia aplikatzen duten eragiketetan, 
titulu unibertsaleko ondorengotza dakartenean, entitate eskuratzaileari 
eskualdatuko zaizkio entitate eskualdatzailearen zerga-eskubide eta -
betebeharrak. Era berean, entitate eskuratzaileak bere gain hartuko du entitate 
eskualdatzaileak edukitako zerga-onurak edukitzen jarraitzeko edo haiek 
sendotzeko beharrezkoak diren betekizunak betetzea.  

c. Entitate eskuratzaileari eskualdatzeko entitate eskualdatzailean konpentsatu gabe 
dauden zerga-oinarri negatiboak, nahitaezko baldintza da entitate eskualdatzailea 
azkentzea.  

d. Enuntziatuan deskribatutako eragiketak araubide berezia aplikatzen dutenean, 
Espainian kokatutako ondasunak eta eskubideak eskualdatuz agerian jartzen diren 
errentak eragiketok gertatzen diren ekitaldiko zerga-oinarritik kanpo utzi behar 
dira.  

97. ZEIN DA ERANTZUN ZUZENA ONDARE ESKUALDAKETEN ETA EGINTZA 
JURIDIKO DOKUMENTATUEN GAINEKO ZERGARI BURUZKO 1/2011 FORU 
ARAUAREN ARABERA, KARGA-TASARI DAGOKIONEZ?  

a. % 4ko karga-tasa izango dute etxebizitzen, haien garaje plazen (gehienez bi 
unitate) eta eranskinen gaineko berme-eskubide errealen eraketak eta lagapenak, 
baldin eta denak eraikin berekoak badira, eta denak batera eskualdatzen badira. 

b. % 0,5eko karga-tasa aplikatuko zaie partikularrek iraupen luzeko opor-produktuak 
eskuratzeko kontratuekin egiten dituzten eskualdaketei, baldin eta eskualdaketa 
horiek ez badaude lotuta Balio Erantsiaren gaineko Zergan.  

c. % 0 izango da, baldin eta partikularrek txatarra bilakatzeko diren ibilgailuekin 
egindako eskualdaketak badira, enpresaburuok ondasunak edo eskubideak beren 
jardunerako eskuratzen badituzte eta ezin badute aplikatu ondasun erabilien, arte-
objektuen, antzinateko gauzen eta bilduma-objektuen araubide berezia.  

d. Karga-tasa %1 izango da, pentsioak, fidantzak edo maileguak direnean, salbu eta 
obligazio bidezkoak direnean eta mota guztietako kredituen lagapena denean. 

98. ZEIN DA ERANTZUN ZUZENA ZERGA-BILKETARI BURUZKO 
ERREGELAMENDUA ONESTEN DUEN 125/2019 FORU DEKRETUAREN ARABERA?  

a. Baldin eta beste pertsona hartzekodun batzuen aldeko lehentasunezko 
eskubideak badaude Foru Ogasunak enbargaturiko ondasunen edo eskubideen 
gainean, inolaz ere ezingo du Foru Ogasunak eskubide horietan subrogatu. 

b. Enbargaturiko ondasunen edo eskubideen edo bermea jarri zaienen gainean 
nahitaezko desjabetze-prozedura egiten bada, eraginpeko ondasunak edo 
eskubideak betearazteko jarduketak geldiaraziko dira, eta desjabeturiko 
pertsonari egin beharreko ordainketen enbargoa jakinaraziko zaio desjabetzea 
burutu duen administrazioari.  

c. Borondatezko Gizarte Aurreikuspeneko Erakundean finkaturiko eskubideen 
enbargoetan, finkaturiko eskubideak beste plan batera mugitzen badira, horren 
berri eman beharko dio erakunde kudeatzaileak zergen administrazioari, 
administrazioak igor diezaien enbargoa xedeko planaren erakunde gordailuzainei 
edo kudeatzaileei.  

d. Baldin eta enbargo guztiak edo baten bat ezeztatzeko inguruabarrak gertatzen 
badira, horiek kenduko dira, eta ordaindu behar duen pertsonari emango zaizkio 
ondasunak. Hartara, besterentzeari buruzko erabakien idatzoharrak ezeztatzeko 
manamendua emango da, erregistro publikoan egin litezkeen idatzoharrak hain 
zuzen ere.  

 

99. ZERGEI BURUZKO 2/2005 FORU ARAU OROKORRAREN ARABERA, ZERGA 
ADMINISTRAZIOAK BERE EGINKIZUNAK EGITEAN ESKURATZEN DITUEN DATUAK, 
TXOSTENAK EDO AURREKARIAK ISILPEKOAK DIRA ETA HARK KUDEATZEN 
DITUEN ZERGAK EDO BALIABIDEAK APLIKATZEKO ETA BIDEZKO ZEHAPENAK 
EZARTZEKO SOILIK ERABILI AHAL IZANGO DIRA, ETA EZIN ZAIZKIE LAGA 
GAINONTZEKOEI, EZ JAKINARAZI, BESTEAK BESTE XEDE HAUETAKO BATERAKO 
IZAN EZEAN:  

a. Maiatzaren 29ko 20/2020 Errege Dekretu Legean ezarritako Gizarte 
Segurantzako bizitzeko gutxieneko diru-sarrera kotizazio gabeko pentsioaren 
kudeaketaz arduratzen diren entitateekin lankidetzan aritzea, zergapekoek euren 
datuak horretarako laga daitezen baimena eman ondoren.  

b. Euskal Autonomia Erkidegoko lurralde administrazio publikoei laguntzea beren 
eskumenei dagozkien zuzenbide publikoko diru-sarrerak jasotzen.  

c. Herri administrazioei euren eginkizunetan laguntzea, eta ez da aginduzko izango 
zergapekoek euren datuak horretarako laga daitezen baimena ematea aurretiaz.  

d. Bizkaiko Foru Aldundiko gainerako administrazio organoek zergapekoen 
identifikazio datuak erabiltzea euren eginkizun publikoak betetzeko eta Bizkaiko 
Foru Aldundiaren administrazio elektronikoko zerbitzuak behar bezala egiteko, 
zergapekoek euren datuak horretarako laga daitezen baimena eman ondoren.  

100. HAUETATIK NORI APLIKATUKO ZAIO SOZIETATEEN GAINEKO ZERGARI 
BURUZKO 11/2013 FORU ARAUA? 

a. Ekonomia-intereseko elkartze bati, osatzen duten kideen % 95 lurralde 
historikoren baten foru-araudiaren mende badaude, eta elkartzeak zerga-egoitza 
Bizkaian badu, aurreko ekitaldiko eragiketa-bolumena edozein dela ere.  

b. Ekonomia-intereseko elkartze bati, kide guztiak edozein lurralde historikoren 
baten foru-araudiaren mende baldin badaude, elkartze horrek zerga-egoitza 
Bizkaian badu, eta Bizkaian eragiketak egiten baditu, aurreko ekitaldiko eragiketa-
bolumena edozein dela ere.  

c. Ekonomia-intereseko elkartze bati, kide guztiak lurralde historikoren baten foru-
araudiaren mende badaude, elkartzeak zerga-egoitza Bizkaian badu, eta Bizkaian 
eragiketak egiten baditu, baina soilik aurreko ekitaldiko eragiketa-bolumena 10 
milioi eurotik beherako denean.  

d. Ekonomia-intereseko elkartze bati, kide guztiak lurralde historikoren baten foru-
araudiaren mende badaude, elkartzeak zerga-egoitza Gipuzkoan badu, eta 
eragiketen bolumenak hauek badira: % 70, Bizkaian; % 10, Gipuzkoan; % 10, 
Araban, eta % 10, lurralde erkidean. Aurreko ekitaldiko eragiketa-bolumena ez da 
aintzat hartzen.  

 


